ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

------------------- 2019 թվականի N – Ն

ԸՆՏԱՆԻՔՈՒՄ ԲՌՆՈՒԹՅԱՆ ԵՆԹԱՐԿՎԱԾՆԵՐԻ ԱՊԱՍՏԱՐԱՆՆԵՐԻՆ ԵՎ ԴՐԱՆՑ ԱՆՁՆԱԿԱԶՄԻՆ ՆԵՐԿԱՅԱՑՎՈՂ ՊԱՀԱՆՋՆԵՐԸ, ԸՆՏԱՆԻՔՈՒՄ ԲՌՆՈՒԹՅԱՆ ԵՆԹԱՐԿՎԱԾՆԵՐԻ ՀԱՄԱՐ ՆԱԽԱՏԵՍՎԱԾ ԱՊԱՍՏԱՐԱՆՆԵՐԻ ՖԻՆԱՆՍԱՎՈՐՄԱՆ ՊԱՅՄԱՆԱԳՐԻ ՕՐԻՆԱԿԵԼԻ ՁԵՎԸ ՍԱՀՄԱՆԵԼՈՒ,   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1078-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ   2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1069-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
Ղեկավարվելով «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» օրենքի 14-րդ հոդվածի 1-ին մասի 4-րդ, 5-րդ կետերով, «Սոցիալական աջակցության մասին» օրենքի 12-րդ հոդվածի                     3-րդ մասով և «Նորմատիվ իրավական ակտերի մասին» օրենքի 37-րդ հոդվածով՝  Հայաստանի Հանրապետության կառավարությունը որոշում է.
1. Սահմանել՝ 
1) «Ընտանիքում բռնության ենթարկվածների ապաստարաններին և դրանց  անձնակազմին ներկայացվող պահանջները` համաձայն N 1 հավելվածի.

2) «Ընտանիքում բռնության ենթարկվածների համար նախատեսված ապաստարանների ֆինանսավորման պայմանագրի օրինակելի ձևը»՝ համաձայն                      N 2 հավելվածի:

2. Հայաստանի Հանրապետության կառավարության 2015 թվականի  սեպտեմբերի 10-ի «Սոցիալական ծառայություններ տրամադրելու գործունեության հավաստագրման դեպքերը և կարգը հաստատելու մասին» N 1078-Ն որոշման հավելվածում կատարել հետևյալ փոփոխությունները և լրացումները.
1) հավելվածի 4-րդ կետում՝
ա. 3-րդ ենթակետը շարադրել հետևյալ խմբագրությամբ.
«3) որպես ժամանակավոր օթևան կացարանով ապահովելը որոշակի բնակության վայր չունեցող անձանց.»

բ. լրացնել հետևյալ բովանդակությամբ նոր՝ 4-րդ ենթակետով.

«4) «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» օրենքով նախատեսված ապաստարանով (այսուհետ՝ ապաստարան) ապահովելը՝ ընտանիքում բռնության ենթարկվածներին:».

2) հավելվածի 5-րդ կետում «3-րդ ենթակետի «ա» և «բ» պարբերություններով» բառերը փոխարինել «3-րդ և 4-րդ ենթակետերով» բառերով.

3) հավելվածի 15-րդ կետը «կացարանով» բառից հետո լրացնել «և ապաստարանով» բառերով.

4) հավելվածին կից ձևի 4-րդ կետով սահմանված աղյուսակի առաջին սյունակում՝ 
ա. 3-րդ ենթակետը շարադրել հետևյալ խմբագրությամբ. «որպես ժամանակավոր օթևան կացարանով ապահովելը որոշակի բնակության վայր չունեցող անձանց.». 
բ. լրացնել նոր 4-րդ ենթակետ հետևյալ բովանդակությամբ՝ «4) ապաստարանով ապահովելը ընտանիքում բռնության ենթարկված անձանց»:
3. Ուժը կորցրած ճանաչել Հայաստանի Հանրապետության կառավարության  2015 թվականի  սեպտեմբերի 10-ի «Բնակելի տարածություն ստանալու իրավունք ունեցող՝ սոցիալապես անապահով և հատուկ խմբերին դասված անձանց ցանկը, կացարանով ապահովելու կարգը և պայմանները սահմանելու, Հայաստանի Հանրապետության կառավարության 2006 թվականի ապրիլի 13-ի N 614-Ն ու 2013 թվականի օգոստոսի 1-ի N 894-Ն որոշումներն ուժը կորցրած ճանաչելու և Հայաստանի Հանրապետության կառավարության 2011 թվականի փետրվարի 17-ի       N 304-Ն որոշման մեջ լրացում ու փոփոխություն և 2014 թվականի դեկտեմբերի 25-ի N 1516-Ն որոշման մեջ փոփոխություն կատարելու մասին» N 1069-Ն որոշման                           1-ին կետի 3-րդ ենթակետը և N3 հավելվածը: 
4. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
Հավելված N1

ՀՀ կառավարության 2019 թվականի
--------------- --- ի N --Ն որոշման
ԸՆՏԱՆԻՔՈՒՄ ԲՌՆՈՒԹՅԱՆ ԵՆԹԱՐԿՎԱԾՆԵՐԻ ԱՊԱՍՏԱՐԱՆՆԵՐԻՆ ԵՎ ԴՐԱՆՑ ԱՆՁՆԱԿԱԶՄԻՆ ՆԵՐԿԱՅԱՑՎՈՂ ՊԱՀԱՆՋՆԵՐԸ
I. ԸՆԴՀԱՆՈՒՐ ԴՐՈՒՅԹՆԵՐ
 
1. Սույնով կարգավորվում են ընտանիքում բռնության ենթարկվածների ապաստարաններին և դրանց անձնակազմին ներկայացվող պահանջները: 

2. Ընտանիքում բռնության ենթարկվածներին՝ ապաստարանով ապահովելու նպատակն այդ անձանց անհատույց  ժամանակավոր կացարանով, անվտանգ միջավայրով ապահովելը, ինչպես նաև «Սոցիալական աջակցության մասին» օրենքով և սույն կարգով սահմանված սոցիալական այլ ծառայությունների տրամադրումն է: 
3. Ապաստարան տրամադրվում է Հայաստանի Հանրապետության քաղաքացիներին, Հայաստանի Հանրապետությունում բնակվող և բնակության իրավունք (կացության կարգավիճակ) ունեցող օտարերկրյա քաղաքացիներին, քաղաքացիություն չունեցող, փախստականի կարգավիճակ ունեցող անձանց՝ օրենքով սահմանված հիմքերի առկայության դեպքում:
4. Ընտանիքում բռնության ենթարկվածներին, անհրաժեշտության դեպքում իրենց խնամքի տակ եղող անձանց՝ ապաստարանով ապահովման և ապաստարանում գտնվելու ժամկետները որոշվում են «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» օրենքով սահմանված դրույթների համաձայն:

II. ԸՆՏԱՆԻՔՈՒՄ ԲՌՆՈՒԹՅԱՆ ԵՆԹԱՐԿՎԱԾՆԵՐԻ ԱՊԱՍՏԱՐԱՆՆԵՐԻՆ ՆԵՐԿԱՅԱՑՎՈՂ ՊԱՀԱՆՋՆԵՐԸ
1. Ապաստարանը  պետք է ապահովված լինի Հայաստանի Հանրապետության օրենսդրությամբ սահմանված պահանջները բավարարող.

1) կոմունալ պայմաններով.

2) սանիտարահիգիենիկ և հակահրդեհային անվտանգության անհրաժեշտ պայմաններով.
3) երեխաների ապրելու, խնամքի և դասապատրաստման համար անհրաժեշտ  պայմաններով. 
6. Ապաստարանը պետք է ունենա. 
1) ընտանիքում բռնության ենթարկվածների խնամքի տակ եղող  երեխաների դասապատրաստման համար անհրաժեշտ կահույքով և պարագաներով հագեցած առնվազն մեկ սենյակ.
2) ներքին կարգապահական կանոններ, որը հաստատում է ապաստարանի ծառայություն մատուցող կազմակերպության ղեկավարը. 
3) բոլոր անհրաժեշտ պայմանները ընտանիքում բռնության ենթարկվածների շուրջօրյա անվտանգությունն ապահովելու համար.
4) հաշմանդամություն ունեցող անձանց կարիքների համար հարմարեցված ու մատչելի միջավայր։
7. Ապաստարանը պետք է գործի շուրջօրյա և ապահովի ընտանիքում բռնության ենթարկվածների, անհրաժեշտության դեպքում իրենց խնամքի տակ եղող անձանց տեղավորումը:
III. ԸՆՏԱՆԻՔՈՒՄ ԲՌՆՈՒԹՅԱՆ ԵՆԹԱՐԿՎԱԾՆԵՐԻ ԱՊԱՍՏԱՐԱՆՆԵՐԻ ԱՆՁՆԱԿԱԶՄԻՆ ՆԵՐԿԱՅԱՑՎՈՂ ՊԱՀԱՆՋՆԵՐԸ

8.  Ընտանիքում բռնության ենթարկվածների ապաստարանի անձնակազմը պետք է բավարարի հետևյալ պահանջները.  
	Մասնագետ


	Գործառույթներ
	Որակավորում

	Ադմինիստրատոր
	1. Ընտանիքում բռնության ենթարկվածների և նրանց խնամքի տակ եղող անձանց վերականգնողական գործընթացի համակարգում

2.ապաստարանի կազմակերպչական աշխատանքների իրականացում
	բարձրագույն  կրթություն

	Հոգեբան
	աջակցություն ապաստարանում  ընտանիքում բռնության ենթարկվածների և նրանց խնամքի տակ եղող անձանց սոցիալական միջավայրին հարմարվելուն, սթրեսային վիճակներին դիմակայելուն, սոցիալական հմտությունները և ինքնիրացումը (ինքնորոշումը) զարգացնելուն և հասարակության կյանքում նրա արդյունավետ և լիարժեք ներգրավվածությանը

	 բարձրագույն կրթություն՝ հոգեբանություն որակավորմամբ

	Սոցիալական աշխատող
	աջակցություն ընտանիքում բռնության ենթարկվածների և նրանց խնամքի տակ եղող անձանց առջև ծառացած սոցիալական խնդիրների լուծման հարցում
	բարձրագույն կրթություն՝  սոցիալական աշխատանք որակավորմամբ

	Վարորդ
	ընտանիքում բռնության ենթարկվածների և նրանց խնամքի տակ եղող անձանց  տեղափոխում
	B,C կարգի վարորդ

	Անվտանգության աշխատող
	ապաստարանի ընտանիքում բռնության ենթարկվածների և նրանց խնամքի տակ եղող անձանց և աշխատակիցների անվտանգության ապահովում 
	միջին մասնագիտական կրթություն

	Հավաքարար
	ապաստարանի մաքրության ապահովում
	Մասնագիտական կրթություն և աշխատանքային ստաժ չի պահանջվում


 
9. Ապաստարանի աշխատակից չեն կարող լինել այն անձինք, ովքեր դատապարտվել են հանցագործության համար և նրանց դատվածությունը սահմանված կարգով հանված կամ մարված չէ:
Հավելված 2
ՀՀ կառավարության 2019 թվականի
--------------- --- ի N --Ն որոշման
ՕՐԻՆԱԿԵԼԻ ՁԵՎ
ԸՆՏԱՆԻՔՈՒՄ ԲՌՆՈՒԹՅԱՆ ԵՆԹԱՐԿՎԱԾՆԵՐԻ ՀԱՄԱՐ ՆԱԽԱՏԵՍՎԱԾ ԱՊԱՍՏԱՐԱՆՆԵՐԻ ՖԻՆԱՆՍԱՎՈՐՄԱՆ ՊԱՅՄԱՆԱԳՐԻ  

N 

«________________________________________», ի դեմս ------------------------ -ի, որը գործում է ------------- կանոնադրության հիման վրա (այսուհետ՝ Պատվիրատու), մի կողմից, և ------------------ն, ի դեմս տնօրեն ------------------------ի, որը գործում է ------------------- կանոնադրության հիման վրա (այսուհետ՝ Կատարող), մյուս կողմից, կնքեցին սույն պայմանագիրը հետևյալի մասին։
1. Պայմանագրի առարկան

1.1 Պատվիրատուն հանձնարարում է, իսկ Կատարողը ստանձնում է ------------------ ծառայությունների մատուցման պարտավորությունը (այսուհետ` ծառայություն)` համաձայն սույն պայմանագրի (այսուհետ` պայմանագիր)  անբաժանելի մասը կազմող N 1 հավելվածով սահմանված Տեխնիկական բնութագիր-գնման ժամանակացույցի պահանջների։

1.2 Ծառայությունը մատուցվում է պայմանագրի N 1 հավելվածով սահմանված Տեխնիկական բնութագիր-գնման ժամանակացույցին համապատասխան և սահմանված ժամկետներով։

2. ԿՈՂՄԵՐԻ ԻՐԱՎՈՒՆՔՆԵՐԸ ԵՎ ՊԱՐՏԱԿԱՆՈՒԹՅՈՒՆՆԵՐԸ

2.1 Պատվիրատուն իրավունք ունի`

2.1.1 Ցանկացած ժամանակ ստուգել Կատարողի կողմից մատուցվող ծառայության ընթացքը և որակը` առանց միջամտելու Կատարողի գործունեությանը.

2.1.2 Եթե մատուցվել է պայմանագրի N 1 հավելվածում նշված Տեխնիկական բնութագիր-գնման ժամանակացույցին չհամապատասխանող ծառայություն. 

ա) Չընդունել ծառայությունը՝ իր հայեցողությամբ սահմանելով անպատշաճ որակի ծառայությունը  պայմանագրին համապատասխանող ծառայությամբ անհատույց փոխարինման ողջամիտ ժամկետ և պահանջել Կատարողից վճարելու պայմանագրի 5.2 կետով նախատեսված տուգանքը, ինչպես նաև 5.3 կետով նախատեսված տույժը. 

բ)
Հրաժարվել պայմանագիրը կատարելուց և պահանջել վերադարձնելու ծառայության համար վճարված գումարը և պահանջել Կատարողից վճարելու պայմանագրի 5.2 կետով նախատեսված տուգանքը. 

2.1.3 Միակողմանի լուծել պայմանագիրը, եթե Կատարողն էականորեն խախտել է պայմանագիրը։ Կատարողի կողմից պայմանագիրը խախտելն էական է համարվում, եթե՝
ա) մատուցված ծառայությունը չի համապատասխանում պայմանագրի N 1 հավելվածով սահմանված պահանջներին,
բ) խախտվել է ծառայության մատուցման ժամկետը։

2.2 Պատվիրատուն պարտավոր է`

2.2.1 Քննարկել և ընդունել Տեխնիկական բնութագիր-գնման ժամանակացույցին համապատասխան մատուցված ծառայության արդյունքը, իսկ ծառայության արդյունքում թերություններ հայտնաբերելու դեպքերում` այդ մասին անհապաղ գրավոր հայտնել Կատարողին։

2.2.2 Ծառայության արդյունքն ընդունելու դեպքում Կատարողին վճարել վերջինիս վճարման ենթակա գումարները, իսկ ժամկետի խախտման դեպքում` նաև պայմանագրի 5.5 կետով նախատեսված տույժը։
2.3 Կատարողն իրավունք ունի`

2.3.1 Պատվիրատուից պահանջել վճարելու իրեն վճարման ենթակա գումարները, իսկ Պատվիրատուի կողմից պայմանագրի 4.2 կետում նշված ժամկետի խախտման դեպքում նաև պայմանագրի 5.5 կետով նախատեսված տույժը։

2.4 Կատարողը պարտավոր է`

2.4.1 Պայմանագրի N 1 հավելվածով սահմանված պայմաններով ապահովել ծառայության մատուցումը` ղեկավարվելով գործող օրենսդրությամբ։

2.4.2 Պայմանագրով նախատեսված դեպքերում վճարել պայմանագրի 5.2 և 5.3 կետերով նախատեսված տույժը և տուգանքը։

3. ԾԱՌԱՅՈՒԹՅԱՆ ՀԱՆՁՆՄԱՆ ԵՎ ԸՆԴՈՒՆՄԱՆ ԿԱՐԳԸ

3.1 Մատուցված ծառայությունն ընդունվում է Պատվիրատուի և Կատարողի միջև հանձնման-ընդունման արձանագրության ստորագրմամբ: Ծառայությունը Պատվիրատուին հանձնելու փաստը ֆիքսվում է Պատվիրատուի և Կատարողի միջև երկկողմ հաստատված փաստաթղթով՝ նշելով փաստաթղթի կազմման ամսաթիվը: 

Մինչև պայմանագրով ծառայության մատուցման համար նախատեսված օրը ներառյալ Կատարողը Պատվիրատուին է տրամադրում իր կողմից ստորագրված` ծառայությունը Պատվիրատուին հանձնելու փաստը ֆիքսող փաստաթուղթը (հավելված N 3.1), իսկ էլեկտրոնային գնումների armeps համակարգի միջոցով (գործողության իրականացման ձեռնարկը տեղադրված է www.procurement.am հասցեով գործող կայքի «Էլեկտրոնային գնումներ» բաժնում)` նաև հանձնման-ընդունման արձանագրությունը (հավելված N 3): Ընդ որում Կատարողը հանձնման-ընդունման արձանագրությունը չի կնքում, հաստատում է էլեկտրոնային ստորագրությամբ` լրացնելով միայն այն սյունակները, որոնք վերաբերում են իր տվյալներին (լրացման կարգը տեղադրված է www.procurement.am հասցեով գործող կայքի «Օրենսդրություն» բաժնի «Ֆինանսների նախարարի հրամաններ» ենթաբաժնում):  

3.2 Եթե մատուցված ծառայությունը համապատասխանում է պայմանագրի պայմաններին, Պատվիրատուն պայմանագրի 3.1 կետում նշված փաստաթղթերը ստանալու օրվան հաջորդող աշխատանքային օրվանից հաշված       աշխատանքային օրվա ընթացքում ստորագրում և էլեկտրոնային գնումների armeps համակարգի միջոցով Կատարողին է տրամադրում իր կողմից ստորագրված հանձնման-ընդունման արձանագրությունը և դրա ստորագրման համար հիմք հանդիսացած դրական եզրակացությունը: 

3.3 Եթե մատուցված ծառայությունը կամ դրա մի մասը չի համապատասխանում պայմանագրի պայմաններին, ապա Պատվիրատուն չի ստորագրում հանձնման-ընդունման արձանագրությունը և  պայմանագրի 3.2 կետում նշված ժամկետում էլեկտրոնային գնումների armeps համակարգի միջոցով Կատարողին հետ է վերադարձնում հանձնման-ընդունման արձանագրությունը և դրա չստորագրման համար հիմք հանդիսացած բացասական եզրակացությունը: Սույն կետի կիրառման դեպքում Պատվիրատուն  ձեռնարկում է նման իրավիճակի համար պայմանագրով նախատեսված միջոցները և Կատարողի նկատմամբ կիրառում է պայմանագրով նախատեսված պատասխանատվության միջոցներ։

3.4 Եթե պայմանագրի 3.2 կետով սահմանված ժամկետում Պատվիրատուն չի ընդունում մատուցված ծառայությունը կամ չի մերժում դրա ընդունումը, ապա մատուցված ծառայությունը համարվում է ընդունված և պայմանագրի 3.2 կետով սահման​ված վերջնաժամկետին հաջորդող աշխատանքային օրը Պատվիրատուն  էլեկտրոնային գնումների համակարգի միջոցով Կատարողին է տրամադրում իր կողմից ստորագրված հանձնման-ընդունման արձանա​գրությունը: 

4. ՊԱՅՄԱՆԱԳՐԻ ԳԻՆԸ

4.1. Սույն պայմանագրով Կատարողի մատուցման ենթակա ծառայության գինը կազմում է ______ (____տառերով______________________________________ ) ՀՀ դրամ, ներառյալ ԱԱՀ-ն
։ 

Գինը ներառում է Կատարողի կողմից իրականացվող բոլոր ծախսերը` այդ թվում հարկերը, տուրքերը և ՀՀ օրենդրությամբ սահմանված այլ վճարները։

Ծառայության մատուցման գինը կայուն է և Կատարողն իրավունք չունի պահանջել ավելացնելու, իսկ Պատվիրատուն նվազեցնելու այդ գինը։

4.1.1 Պայմանագրի գնից` մինչև----------- (--------------------------) ՀՀ դրամը, Պատվիրատուն փոխանցում է Կատարողի բանկային հաշվին` որպես կանխավճար։ Կանխավճարի մարումն իրականացվում է  հանձնման-ընդունման արձանագրությունների հիման վրա կատարվող վճարումներից նվազեցումներ (պահումներ) կատարելու ձևով։ Յուրաքանչյուր դեպքում նվազեցվող (կանխավճարի մարվող) գումարի չափը որոշվում է պայմանագրի գնի նկատմամբ վճարվող գումարի համամասնությամբ
։ 

4.2 Պատվիրատուն իրեն մատուցած ծառայության դիմաց վճարում է ՀՀ դրամով անկանխիկ` դրամական միջոցները Կատարողի հաշվարկային հաշվին փոխանցելու միջոցով։ Դրամական միջոցների փոխանցումը կատարվում է հանձման-ընդունման արձանագրության հիման վրա` պայմանագրի վճարման  ժամանակացույցով (հավելված N 2) նախատեսված չափերով և ամիներին: Եթե արձանագրությունը կազմվում է տվյալ ամսվա 20-ից հետո և այդ ամսում վճարման ժամանակացույցով նախատեսված են ֆինանսական միջոցներ, ապա վճարումն իրականացվում է մինչև 30 աշխատանքային օրվա ընթացքում, բայց ոչ ուշ, քան մինչև տվյալ տարվա դեկտեմբերի 20-ը: 

5. ԿՈՂՄԵՐԻ ՊԱՏԱՍԽԱՆԱՏՎՈՒԹՅՈՒՆԸ

5.1 Կատարողը պատասխանատվություն է կրում ծառայության մատուցման` պայմանագրի պահանջների պահպանման համար։

5.2 Պայմանագրի N 1 հավելվածում նշված տեխնիկական բնութագրին չհամապատասխանող ծառայություն մատուցելու յուրաքանչյուր դեպքում Կատարողից գանձվում է տուգանք` պայմանագրի 4.1 կետում նախատեսված գումարի 0,5 (զրո ամբողջ հինգ տասնորդական) տոկոսի չափով
։

5.3 Պայմանագրով նախատեսված ծառայության մատուցման ժամկետը խախտելու դեպքում Կատարողից յուրաքանչյուր ուշացված օրվա համար գանձվում է տույժ` մատուցման ենթակա, սակայն չմատուցված ծառայության  գնի  0,05 (զրո ամբողջ հինգ հարյուրերրորդական) տոկոսի չափով։

5.4 Պայմանագրի 5.2 և 5.3 կետերով նախատեսված տուգանքը և տույժը հաշվարկվում և հաշվանցվում են ծառայություն մատուցելու արդյունքում Կատարողին վճարման ենթակա գումարների հետ։

5.5 Պատվիրատուի կողմից պայմանագրի 4.2 կետով նախատեսված ժամկետի խախտման դեպքում Պատվիրատուի նկատմամբ յուրաքանչյուր ուշացված օրվա համար հաշվարկվում է տույժ` վճարման ենթակա, սակայն չվճարված գումարի 0,05 (զրո ամբողջ հինգ հարյուրերրորդական) տոկոսի չափով։

5.6 Պայմանագրով չնախատեսված դեպքերում կողմերն իրենց պարտավորությունները չկատարելու կամ ոչ պատշաճ կատարելու համար պատասխանատվության են ենթարկվում ՀՀ օրենսդրությամբ սահմանված կարգով։

5.7 Տույժերի և (կամ) տուգանքի վճարումը Կողմերին չի ազատում իրենց պայմանագրային պարտավորությունները լրիվ կատարելուց։

6. ԱՆՀԱՂԹԱՀԱՐԵԼԻ ՈՒԺԻ ԱԶԴԵՑՈՒԹՅՈՒՆ (ՖՈՐՍ-ՄԱԺՈՐ)
Սույն պայմանագրով և սույն պայմանագրի հիման վրա կնքված համաձայնագրերով պարտավորություններն ամբողջությամբ կամ մասնակիորեն չկատարելու համար կողմերն ազատվում են պատասխանատվությունից, եթե դա եղել է անհաղթահարելի ուժի ազդեցության հետևանքով, որը ծագել է սույն պայմանագիրը կնքելուց հետո, և որը կողմերը չէին կարող կանխատեսել կամ կանխարգելել։ Այդպիսի իրավիճակներ են երկրաշարժը, ջրհեղեղը, հրդեհը, պատերազմը, ռազմական և արտակարգ դրություն հայտարարելը, քաղաքական հուզումները, գործադուլները, հաղորդակցության միջոցների աշխատանքի դադարեցումը, պետական մարմինների ակտերը և այլն, որոնք անհնարին են դարձնում սույն պայմանագրով պարտավորությունների կատարումը։ Եթե արտակարգ ուժի ազդեցությունը շարունակվում է 3 (երեք) ամսից ավելի, ապա կողմերից յուրաքանչյուրն իրավունք ունի լուծել պայմանագիրը՝ այդ մասին նախապես տեղյակ պահելով մյուս կողմին։
7. ԱՅԼ ՊԱՅՄԱՆՆԵՐ

7.1 Պայմանագիրն ուժի մեջ է մտնում կողմերի ստորագրման պահից և գործում է մինչև կողմերի պայմանագրով ստանձնած պարտավորությունների ողջ ծավալով կատարումը։ 

Պայմանագրով նախատեսված կողմերի իրավունքների և պարտականությունների կատարման պայման է հանդիսանում պայմանագիրը ՀՀ ֆինանսների նախարարության կողմից հաշվառված լինելու հանգամանքը:

7.2 Պայմանագրից ծագած կողմի վճարային պարտավորությունը չի կարող դադարել այլ պայմանագրից ծագած՝ հակընդդեմ պարտավորության հաշվանցով, առանց կողմերի գրավոր և կնիքով հաստատված համաձայնության։ Պայմանագրից ծագած պահանջի իրավունքը չի կարող փոխանցվել այլ անձի, առանց պարտապան կողմի գրավոր համաձայնության։ 


7.3 Այն դեպքում, երբ օրենքով նախատեսված կարգով օրենքի պահանջների կատարման նկատմամբ հսկողության կամ վերահսկողության կամ բողոքների քննության արդյունքում արձանագրվում է, որ գնման գործընթացում, մինչև պայմանագրի կնքումը, Կատարողը ներկայացրել է կեղծ փաստաթղթեր (տեղեկություններ և տվյալներ), կամ վերջինիս ընտրված մասնակից ճանաչելու մասին որոշումը չի համապատասխանում Հայաստանի Հանրապետության օրենսդրությանը, ապա այդ հիմքերն ի հայտ գալուց հետո Պատվիրատուն իրավունք ունի միակողմանիորեն լուծելու պայմանագիրը, եթե արձանագրված խախտումները մինչև պայմանագրի կնքումը հայտնի լինելու դեպքում գնումների մասին Հայաստանի Հանրապետության օրենսդրության համաձայն հիմք կհանդիսանային պայմանագիրը չկնքելու համար։ Ընդ որում, Պատվիրատուն չի կրում պայմանագրի միակողմանի լուծման հետևանքով Կատարողի համար առաջացող վնասների կամ բաց թողնված օգուտի ռիսկը, իսկ վերջինս պարտավոր է Հայաստանի Հանրապետության օրենքով սահմանված կարգով փոխհատուցել իր մեղքով Պատվիրատուի կրած վնասներն այն ծավալով, որի մասով պայմանագիրը լուծվել է։

7.4 Պայմանագրի հետ կապված վեճերը ենթակա են քննության Հայաստանի Հանրապետության դատարաններում։


7.5 Պայմանագրում փոփոխություններ և լրացումներ կարող են կատարվել միայն Կողմերի փոխադարձ համաձայնությամբ՝ համաձայնագիր կնքելու միջոցով, որը կհանդիսանա պայմանագրի անբաժանելի մասը։


Արգելվում է պայմանագրում, իսկ եթե պայմանագրի գինը գործոնային է, ապա նաև այդ պայմանագրին կից հաջորդող յուրաքանչյուր տարիներին կնքված համաձայնագրում կատարել այնպիսի փոփոխություններ, որոնք հանգեցնում են գնվող ծառայության ծավալների կամ ձեռք բերվող ծառայության միավորի գնի  կամ պայմանագրի գնի արհեստական փոփոխման։

Պայմանագրի կողմերից անկախ գործոնների ազդեցությամբ պայմանագրի փոփոխման յուրաքանչյուր դեպք սահմանում է Հայաստանի Հանրապետության կառավարությունը։

7.6 Եթե պայմանագիրն  իրականացվում է գործակալության պայմանագիր կնքելու միջոցով
1) Կատարողը պատասխանատվություն է կրում գործակալի պարտավորությունների չկատարման կամ ոչ պատշաճ կատարման համար.

2) պայմանագրի կատարման ընթացքում գործակալի փոփոխման դեպքում Կատարողը գրավոր տեղեկացնում է Պատվիրատուին՝ տրամադրելով գործակալության պայմանագրի պատճենը և դրա կողմ հանդիսացող անձի տվյալները՝ փոփոխությունը կատարվելու օրվանից հինգ աշխատանքային օրվա ընթացքում
:

7.7 Եթե պայմանագիրն  իրականացվում է համատեղ գործունեության (կոնսորցիումի) պայմանագիր կնքելու միջոցով, ապա այդ պայմանագրի մասնակիցները կրում են համատեղ և համապարտ պատասխանատվություն: Ընդ որում, կոնսորցիումի անդամի կոնսորցիումից դուրս գալու դեպքում պայմանագիրը միակողմանիորեն լուծվում է և կոնսորցիումի անդամների նկատմամբ կիրառվում են պայմանագրով նախատեսված պատասխանատվության միջոցները
:

7.8 Ծառայության մատուցման ժամկետը կարող է երկարաձգվել մինչև պայմանագրով այդ ժամկետը լրանալը` Կատարողի առաջարկության առկայության դեպքում` պայմանով, որ Պատվիրատուի մոտ չի վերացել ծառայության օգտագործման պահանջը: Ընդ որում սույն կետով սահմանված դեպքում ծառայության մատուցման ժամկետը կարող է երկարաձգվել մեկ անգամ մինչև 30 օրացուցային օրով, բայց ոչ ավել քան  պայմանագրով սահմանված ժամկետն է:

7.9 Պայմանագրի պատշաճ կատարման պայմաններում կողմերի (Կատարող կամ Պատվիրատու) օգուտները (խնայողություններ) կամ կրած վնասները տվյալ կողմի օգուտը կամ կրած վնասն են։


Պայմանագրի կողմերի` երրորդ անձանց նկատմամբ պարտավորությունները՝ ներառյալ պայմանագրի կատարման շրջանակում Կատարողի կնքած այլ գործարքները և դրանցից բխող պարտավորությունները, դուրս են պայմանագրի կարգավորման դաշտից և չեն կարող ազդել պայմանագրի կատարման արդյունքն ընդունելու վրա։ Այդ գործարքների և դրանցից բխող պարտավորությունների կատարման հետ կապված հարաբերությունները կարգավորվում են այդ գործարքների հետ կապված հարաբերությունները կարգավորող նորմերով, և դրանց համար պատասխանատու է Կատարողը։


7.10 Պայմանագիրը չի կարող փոփոխվել կողմերի պարտա​վորու​թյունների մասնակի չկատարման հետևանքով կամ ամբողջությամբ լուծվել կողմերի փոխադարձ համաձայնությամբ՝ բացառությամբ` Հայաստանի Հանրապետության օրենսդրությամբ սահմանված կարգով ծառայության մատուցման համար անհրաժեշտ ֆինանսական հատկացումների նվազեցման դեպքերի: Ընդ որում, պայմանագրի կողմերի` պարտավորությունների մասնակի չկատարման կամ ամբողջությամբ լուծման կողմերի փոխադարձ համաձայնությունն անհրաժեշտ է ձեռք բերել նախքան Հայաստանի Հանրապետության օրենսդրությամբ սահմանված կարգով ծառայության մատուցման համար անհրաժեշտ ֆինանսական հատկացումների նվազեցումը: 

7.11 Կատարողի կողմից ստանձնած պարտավորությունները չկատա​րելու կամ ոչ պատշաճ կատարելու հիմքով պայմանագիրն ամբողջությամբ կամ մասնակի միակողմանի լուծելու մասին ծանուցումը Պատվիրատուն հրապարակում է www.procurement.am հասցեով գործող ինտերնետային կայքի «Պայմանագրերը միակողմանի լուծելու մասին ծանուցումներ» բաժնում` նշելով հրապարակման ամսաթիվը: Կատարողը, պայմանագիրը միակողմանի լուծելու վերաբերյալ, համարվում է պատշաճ ծանուցված` ծանուցումը, սույն կետով սահմանված հրապարակվելուն հաջորդող օրվանից:

7.12 Սույն պայմանագրի կապակցությամբ ծագած վեճերը լուծվում են բանակցությունների միջոցով։ Համաձայնություն ձեռք չբերելու դեպքում վեճերը լուծվում են ՀՀ դատարաններում։

7.13 Սույն պայմանագիրը կազմված է ____ էջից, կնքվում է երկու օրինակից, որոնք ունեն հավասարազոր իրավաբանական ուժ։ Սույն պայմանագրի N 1, N 2, N 3 և N 3.1 հավելվածները հանդիսանում են պայմանագրի անբաժանելի մասը, յուրաքանչյուր կողմին տրվում է պայմանագրի մեկ օրինակ։

7.14 Սույն պայմանագրի նկատմամբ կիրառվում է Հայաստանի Հանրապետության իրավունքը։
7.15 Պայմանագրով նախատեսված ծառայությունների մատուցումն իրականացվում է այդ նպատակով ֆինանսական միջոցների առկայության և դրա հիման վրա կողմերի միջև համապատասխան համաձայնագրի կնքման միջոցով: Պայմանագիրը լուծվում է, եթե այն կնքելու օրվան հաջորդող վեց ամսվա ընթացքում այդ նպատակով պայմանագրի կատարման համար ֆինանսական միջոցներ չեն նախատեսվում: Եթե պայմանագրի կատարման համար հատկացված ֆինանսական միջոցների չափը գերազանցում է գնումների բազային միավորի յոթանասունապատիկը, ապա Պատվիրատուի կողմից համաձայնագիր կկնքվի, եթե Կատարողի կողմից տուժանքի ձևով ներկայացված պայմանագրի ապահովումը` նախատեսված ֆինանսական միջոցների չափով, փոխարինվում է բանկային երաշխիքով կամ կանխիկ փողով` հաշվի առնելով ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի 32-րդ կետի 18-րդ ենթակետի «բ» պարբերության պահանջները: Ընդ որում, Կատարողը համաձայնագիրը կնքում, իսկ տուժանքի ձևով ներկայացված պայմանագրի ապահովման փոխարինման դեպքում նաև նոր ապահովումը Պատվիրատուին ներկայացնում է համաձայնագիր կնքելու ծանուցումը ստանալու օրվանից տասնհինգ աշխատանքային օրվա ընթացքում։ Հակառակ դեպքում պայմանագիրը Պատվիրատուի կողմից միակողմանիորեն լուծվում է:

8. ԿՈՂՄԵՐԻ ՀԱՍՑԵՆԵՐԸ, ԲԱՆԿԱՅԻՆ ՎԱՎԵՐԱՊԱՅՄԱՆՆԵՐԸ ԵՎ ՍՏՈՐԱԳՐՈՒԹՅՈՒՆՆԵՐԸ
	Պ Ա Տ Վ Ի Ր Ա Տ ՈՒ

           --------------------------------------------

                       (ստորագրություն)

                                         Կ.Տ.


	Կ Ա Տ Ա Ր Ո Ղ

         --------------------------------------------

                       (ստորագրություն)

                                        Կ.Տ.




Անհրաժեշտության դեպքում պայմանագրում կարող են ներառվել ՀՀ օրենսդրությանը չհակասող դրույթներ։

ՏԵԽՆԻԿԱԿԱՆ ԲՆՈՒԹԱԳԻՐ - ԳՆՄԱՆ ԺԱՄԱՆԱԿԱՑՈՒՅՑ*












                                                                ՀՀ դրամ

	Ծառայության

	հրավերով նախատեսված չափաբաժնի համարը
	գնումների պլանով նախատեսված միջանցիկ ծածկագիրը` ըստ ԳՄԱ դասակարգման (CPV)
	տեխնիկական բնութագիրը
	չափման միավորը
	ընդհանուր գինը/ՀՀ դրամ
	ընդհանուր քանակը
	մատուցման

	
	
	
	
	
	
	հասցեն
	Ժամկետը**

	
	
	
	
	
	
	
	

	
	
	
	
	
	
	
	


 * ծառայության մատուցման վերջնաժամկետը չի կարող ավել լինել, քան տվյալ տարվա դեկտեմբերի 15-ը:
** Եթե պայմանագիրը կնքվում է "Գնումների մասին" ՀՀ օրենքի 15-րդ հոդվածի 6-րդ մասի հիման վրա, ապա սյունակում ժամկետի հաշվարկն իրականացվում է ֆինանսական միջոցներ նախատեսվելու դեպքում կողմերի միջև կնքվող համաձայնագրի ուժի մեջ մտնելու օրվանից սկսած:
	ՊԱՏՎԻՐԱՏՈՒ

---------------------------------

/ստորագրություն/

Կ.Տ
	
	ԿԱՏԱՐՈՂ
---------------------------------

/ստորագրություն/

Կ.Տ

​​​​​​​​​​​​​​ՎՃԱՐՄԱՆ ԺԱՄԱՆԱԿԱՑՈՒՅՑ*

                                                                                                                                                                                                            ՀՀ դրամ
	Ծառայության

	հրավերով նախատեսված չափաբաժնի համարը
	գնումների պլանով նախատեսված միջանցիկ ծածկագիրը` ըստ ԳՄԱ դասակարգման (CPV)
	անվանումը
	դիմաց վճարումները նախատեսվում է իրականացնել 20  թ-ին` ըստ ամիսների, այդ թվում**

	
	
	
	հունվար
	փետրվար
	մարտ
	ապրիլ
	մայիս
	հունիս
	հուլիս 
	օգոստոս
	սեպտեմբեր 
	հոկտեմբեր
	 նոյեմբեր
	դեկտեմբեր
	Ընդամենը


	
	
	
	... %
	... %
	... %
	... %
	... %
	... %
	... %
	... %
	... %
	... %
	... %
	... %
	... %


* Վճարման ենթակա գումարները ներկայացվում են աճողական կարգով: Եթե պայմանագիրը կնքվում է "Գնումների մասին" ՀՀ օրենքի 15-րդ հոդվածի 6-րդ մասի հիման վրա, ապա սույն ժամանակացույցը լրացվում և կնքվում է ֆինանսական միջոցներ նախատեսվելու դեպքում կողմերի միջև կնքվող համաձայնագրի հետ միաժամանակ` որպես դրա անբաժանելի մաս:

** հրավերում գումարները նշվում են տոկոսով, իսկ պայմանագիրը կնքելիս տոկոսի փոխարեն նշվում է կոնկրետ գումարի չափ
	ՊԱՏՎԻՐԱՏՈՒ

---------------------------------

/ստորագրություն/

Կ.Տ
	
	ԿԱՏԱՐՈՂ
---------------------------------

/ստորագրություն/

Կ.Տ


Հավելված 3

«         »              20  թ. կնքված 

                      ծածկագրով պայմանագրի

	
	

	Պայմանագրի կողմ 

___________________________

___________________________

գտնվելու վայրը ______________

հհ _________________________ 

հվհհ _______________________ 
	Պատվիրատու
_____________________________

_____________________________

գտնվելու վայրը _________________

հհ____________________________

հվհհ___________________________


  

ԱՐՁԱՆԱԳՐՈՒԹՅՈՒՆ N
ՊԱՅՄԱՆԱԳՐԻ ԿԱՄ ԴՐԱ ՄԻ ՄԱՍԻ ԿԱՏԱՐՄԱՆ ԱՐԴՅՈՒՆՔՆԵՐԻ 

ՀԱՆՁՆՄԱՆ-ԸՆԴՈՒՆՄԱՆ
«      » «              »  20    թ.
Պայմանագրի /այսուհետ` Պայմանագիր/ անվանումը` ____________________________________________________________________________________________

Պայմանագրի կնքման ամսաթիվը` «____» «__________________» 20 թ.

Պայմանագրի համարը`    __________

Պատվիրատուն  և  Պայմանագրի կողմը՝  հիմք  ընդունելով  պայմանագրի  կատարման  վերաբերյալ      «       »      «                      »  20     թ. դուրս գրված N ___   հաշիվ ապրանքագիրը, կազմեցին սույն արձանագրությունը հետևյալի մասին.
Պայմանագրի շրջանակներում Պայմանագրի կողմը մատուցել է հետևյալ ծառայությունները՝
	N
	Մատուցված ծառայությունների

	
	անվանումը
	տեխնիկական  բնութագրի համառոտ շարադրանքը
	քանակական ցուցանիշը
	կատարման ժամկետը
	Վճարման ենթակա գումարը /հազար դրամ/
	Վճարման ժամկետը /ըստ վճարման ժամանակացույցի/

	
	
	
	ըստ պայմանագրով հաստատված գնման ժամանակացույցի
	փաստացի
	ըստ պայմանագրով հաստատված գնման ժամանակացույցի
	փաստացի
	
	

	
	
	
	
	
	
	
	
	

	
	
	
	
	
	
	
	
	


 

 Սույն արձանագրության երկկողմ հաստատման համար հիմք հանդիսացած հաշիվ ապրանքագիրը և դրական եզրակացությունը հանդիսանում են սույն արձանագրության բաղկացուցիչ մասը և կցվում են:

 
	Ծառայությունը հանձնեց 
	Ծառայությունն ընդունեց

	___________________________ 

ստորագրություն 
	___________________________

ստորագրություն 

	___________________________ 

ազգանուն, անուն
	___________________________

ազգանուն, անուն

	                              Կ.Տ.                                                                                 
	                                     Կ.Տ.


Հավելված 3.1

«         »              20  թ. կնքված 

                      ծածկագրով պայմանագրի

ԱԿՏ  N    

պայմանագրի արդյունքը Պատվիրատուին հանձնելու փաստը ֆիքսելու վերաբերյալ                                                                                                                               


Սույնով արձանագրվում է, որ 

        -ի (այսուհետ` Պատվիրատու)  և 

        -ի
                                            Պատվիրատուի անունը                                                                Կատարողի անունը
(այսուհետ` Կատարող) միջև 20     թ. 



 -ին կնքված N 












պայմանագրի կնքման ամսաթիվը


      պայմանագրի համարը 

գնման պայմանագրի շրջանակներում Կատարողը  20  թ. 

-ին հանձնման-ընդունման 

նպատակով Պատվիրատուին հանձնեց ստորև նշված ծառայությունները.

	Ծառայության

	անվանումը
	չափման միավորը 
	քանակը (փաստացի)

	
	
	

	
	
	


Սույն ակտը կազմված է 2 օրինակից, յուրաքանչյուր կողմին տրամադրվում է մեկական օրինակ:

ԿՈՂՄԵՐԸ

	Հանձնեց
	        Ընդունեց


                                                                                                  հայտը նախագծած ներկայացուցիչ`

	___________________________ 

ազգանուն, անուն
	___________________________

ազգանուն, անուն

	___________________________ 

ստորագրություն
	___________________________

ստորագրություն

	                              
	


ՀԻՄՆԱՎՈՐՈՒՄ

«ԸՆՏԱՆԻՔՈՒՄ ԲՌՆՈՒԹՅԱՆ ԵՆԹԱՐԿՎԱԾՆԵՐԻ ԱՊԱՍՏԱՐԱՆՆԵՐԻՆ ԵՎ ԴՐԱՆՑ ԱՆՁՆԱԿԱԶՄԻՆ ՆԵՐԿԱՅԱՑՎՈՂ ՊԱՀԱՆՋՆԵՐԸ, ԸՆՏԱՆԻՔՈՒՄ ԲՌՆՈՒԹՅԱՆ ԵՆԹԱՐԿՎԱԾՆԵՐԻ ՀԱՄԱՐ ՆԱԽԱՏԵՍՎԱԾ ԱՊԱՍՏԱՐԱՆՆԵՐԻ ՖԻՆԱՆՍԱՎՈՐՄԱՆ ՊԱՅՄԱՆԱԳՐԻ ՕՐԻՆԱԿԵԼԻ ՁԵՎԸ ՍԱՀՄԱՆԵԼՈՒ,   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1078-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ   2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1069-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
	1.
	Ընթացիկ իրավիճակը և իրավական ակտի ընդունման անհրաժեշտությունը

	1.1.
	Անհրաժեշտությունը

	
	«Ընտանիքում բռնության ենթարկվածների ապաստարաններին և դրանց անձնակազմին ներկայացվող պահանջները, ընտանիքում բռնության ենթարկվածների համար նախատեսված ապաստարանների ֆինանսավորման պայմանագրի օրինակելի ձևը սահմանելու, Հայաստանի Հանրապետության կառավարության 2015 թվականի սեպտեմբերի 10-ի N 1078-Ն որոշման մեջ փոփոխություններ և լրացումներ և Հայաստանի Հանրապետության կառավարության 2015 թվականի սեպտեմբերի 10-ի N 1069-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը (այսուհետ` Նախագիծ) մշակվել է «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին»  Հայաստանի Հանրապետության օրենքի (այսուհետ՝ օրենք) 14-րդ հոդվածի 1-ին մասի 4-րդ և 5-րդ կետերով կիրարկումն ապահովելու նպատակով և ի կատարումն ՀՀ վարչապետի 2018 թվականի փետրվարի 27-ի N 181-Ա որոշման հավելվածով հաստատված ցանկի 3-րդ և 4-րդ կետերի:

	1.2
	Կարգավորման հարաբերությունների ներկա վիճակը և առկա խնդիրները

	
	ՀՀ 2014 թվականի դեկտեմբերի 17-ին ՀՀ ԱԺ-ի կողմից ընդունվել է «Սոցիալական աջակցության մասին» ՀՀ օրենքը, որում սահմանվել է «ընտանեկան բռնությունը» և «ընտանեկան բռնության ենթարկված անձանց սոցիալական աջակցության տրամադրման համապատասխան դրույթները»: 2015 թվականին ընդունվել են նաև օրենքի կիրարկումն ապահովող մի շարք իրավական ակտեր, այդ թվում՝ ՀՀ կառավարության 2015 թվականի սեպտեմբերի 10-ի «Բնակելի տարածություն ստանալու իրավունք ունեցող՝ սոցիալապես անապահով և հատուկ խմբերին դասված անձանց  ցանկը, կացարանով ապահովելու կարգը և պայմանները սահմանելու, Հայաստանի Հանրապետության կառավարության 2006 թվականի ապրիլի 13-ի N 614-Ն ու 2013 թվականի օգոստոսի 1-ի N894-Ն որոշումներն ուժը կորցրած ճանաչելու և Հայաստանի Հանրապետության կառավարության 2011 թվականի փետրվարի 17-ի N 304-Ն որոշման մեջ լրացում ու փոփոխություն և 2014 թվականի դեկտեմբերի 25-ի N 1516-Ն որոշման մեջ փոփոխություն կատարելու մասին»  N 1069-Ն և «Սոցիալական ծառայություններ տրամադրելու գործունեության հավաստագրման դեպքերը և  կարգը հաստատելու մասին» N 1078-Ն որոշումները: Այդ որոշուներով կարգավորում են ընտանեկան բռնության ենթարկվածներին կացարան տրամադրելու, նրանց սոցիալական խնդիրներին լուծումներ գտնելու, սոցիալական ծառայություններ տրամադրող կազմակերպությունների գործունեության հավաստագրման հետ կապված հարաբերությունները: Այդ որոշումներով սահմանվում են նաև կացարաններին ներկայացվող պայմանները: Հաշվի առնելով այն հանգամանքը, որ 2018 թվականի հունվարի 31-ին ուժի մեջ է մտել «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» Հայաստանի Հանրապետության   օրենքը, անհրաժեշտություն է առաջացել գործող օրենսդրությունը, մասնավորապես, վերոհիշյալ որոշումները  համապատասխանեցնել օրենքում օգտագործվող հասկացություններին, ինչպես նաև սահմանել ընտանիքում բռնության ենթարկվածների ապաստարանների անձնակազմին ներկայացվող պահանջները և կանոնակարգել ընտանիքում բռնության ենթարկվածների ապաստարանի ծառայություններ տրամադրող կազամկերպություններին պետության կողմից տրամադրվող աջակցության հետ կապված հարբերությունները:  

	2.
	Առաջարկվող կարգավորման բնույթը

	
	Նախագծով փոփոխություններ և լրացումներ են կատարվել ՀՀ կառավարության 2015 թվականի սեպտեմբերի 10-ի N 1069-Ն և  N 1078-Ն որոշումներում:
Նախագծով սահմանվում են ընտանիքում բռնության ենթարկվածների ապաստարանի անձնակազմին ներկայացվող պահանջների ցանկը և  բռնության ենթարկվածների համար նախատեսված ապաստարանների ֆինանսավորման պայմանագրի օրինակելի ձևը:

	3.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է Հայաստանի Հանրապետության աշխատանքի և սոցիալական հարցերի նախարարության  կողմից:

	4.
	Ակնկալվող արդյունքը

	
	Նախագծի ընդունմամբ կապահովվի «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» Հայաստանի Հանրապետության օրենքի 14-րդ հոդվածի 1-ին մասի 4-րդ և 5-րդ կետերի պահանջների կատարումը:


Տ Ե Ղ Ե Կ Ա Ն Ք

«ԸՆՏԱՆԻՔՈՒՄ ԲՌՆՈՒԹՅԱՆ ԵՆԹԱՐԿՎԱԾՆԵՐԻ ԱՊԱՍՏԱՐԱՆՆԵՐԻՆ ԵՎ ԴՐԱՆՑ ԱՆՁՆԱԿԱԶՄԻՆ ՆԵՐԿԱՅԱՑՎՈՂ ՊԱՀԱՆՋՆԵՐԸ, ԸՆՏԱՆԻՔՈՒՄ ԲՌՆՈՒԹՅԱՆ ԵՆԹԱՐԿՎԱԾՆԵՐԻ ՀԱՄԱՐ ՆԱԽԱՏԵՍՎԱԾ ԱՊԱՍՏԱՐԱՆՆԵՐԻ ՖԻՆԱՆՍԱՎՈՐՄԱՆ ՊԱՅՄԱՆԱԳՐԻ ՕՐԻՆԱԿԵԼԻ ՁԵՎԸ ՍԱՀՄԱՆԵԼՈՒ,   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1078-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ   2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1069-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

	1.
	Այլ իրավական ակտերում փոփոխությունների և/կամ լրացումների անհրաժեշտությունը

	
	«Ընտանիքում բռնության ենթարկվածների ապաստարաններին և դրանց անձնակազմին ներկայացվող պահանջները, ընտանիքում բռնության ենթարկվածների համար նախատեսված ապաստարանների ֆինանսավորման պայմանագրի օրինակելի ձևը սահմանելու, Հայաստանի Հանրապետության կառավարության 2015 թվականի սեպտեմբերի 10-ի N 1078-Ն որոշման մեջ փոփոխություններ և լրացումներ և Հայաստանի Հանրապետության կառավարության 2015 թվականի սեպտեմբերի 10-ի N 1069-Ն որոշման մեջ փոփոխություն կատարելու մասին» Հայաստանի Հանրապետության  կառավարության որոշման նախագծի ընդունման կապակցությամբ այլ իրավական ակտերի ընդունման անհրաժեշտություն   չկա: 

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	Որոշման նախագծով կարգավորմանն առաջարկվող հարցերի մասով միջազգային պայմանագրերով պարտավորություններ չեն ստանձնվել:


Տ Ե Ղ Ե Կ Ա Ն Ք
«ԸՆՏԱՆԻՔՈՒՄ ԲՌՆՈՒԹՅԱՆ ԵՆԹԱՐԿՎԱԾՆԵՐԻ ԱՊԱՍՏԱՐԱՆՆԵՐԻՆ ԵՎ ԴՐԱՆՑ ԱՆՁՆԱԿԱԶՄԻՆ ՆԵՐԿԱՅԱՑՎՈՂ ՊԱՀԱՆՋՆԵՐԸ, ԸՆՏԱՆԻՔՈՒՄ ԲՌՆՈՒԹՅԱՆ ԵՆԹԱՐԿՎԱԾՆԵՐԻ ՀԱՄԱՐ ՆԱԽԱՏԵՍՎԱԾ ԱՊԱՍՏԱՐԱՆՆԵՐԻ ՖԻՆԱՆՍԱՎՈՐՄԱՆ ՊԱՅՄԱՆԱԳՐԻ ՕՐԻՆԱԿԵԼԻ ՁԵՎԸ ՍԱՀՄԱՆԵԼՈՒ,   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1078-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ   2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1069-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

«Ընտանիքում բռնության ենթարկվածների ապաստարաններին և դրանց անձնակազմին ներկայացվող պահանջները, ընտանիքում բռնության ենթարկվածների համար նախատեսված ապաստարանների ֆինանսավորման պայմանագրի օրինակելի ձևը սահմանելու, Հայաստանի Հանրապետության կառավարության 2015 թվականի սեպտեմբերի 10-ի N 1078-Ն որոշման մեջ փոփոխություններ և լրացումներ և Հայաստանի Հանրապետության կառավարության 2015 թվականի սեպտեմբերի 10-ի N 1069-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը տեղադրվել է 2018 թվականի ապրիլի 7-ին Հայաստանի Հանրապետության  աշխատանքի և սոցիալական հարցերի նախարարության www.mlsa.am ինտերնետային կայքում, ինչպես նաև ՀՀ արդարադատության նախարարության հրապարակման միասնական www.e-draft.am կայքում:  

ՏԵՂԵԿԱՆՔ
«ԸՆՏԱՆԻՔՈՒՄ ԲՌՆՈՒԹՅԱՆ ԵՆԹԱՐԿՎԱԾՆԵՐԻ ԱՊԱՍՏԱՐԱՆՆԵՐԻՆ ԵՎ ԴՐԱՆՑ ԱՆՁՆԱԿԱԶՄԻՆ ՆԵՐԿԱՅԱՑՎՈՂ ՊԱՀԱՆՋՆԵՐԸ, ԸՆՏԱՆԻՔՈՒՄ ԲՌՆՈՒԹՅԱՆ ԵՆԹԱՐԿՎԱԾՆԵՐԻ ՀԱՄԱՐ ՆԱԽԱՏԵՍՎԱԾ ԱՊԱՍՏԱՐԱՆՆԵՐԻ ՖԻՆԱՆՍԱՎՈՐՄԱՆ ՊԱՅՄԱՆԱԳՐԻ ՕՐԻՆԱԿԵԼԻ ՁԵՎԸ ՍԱՀՄԱՆԵԼՈՒ,   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1078-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ   2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1069-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Ընտանիքում բռնության ենթարկվածների ապաստարաններին և դրանց անձնակազմին ներկայացվող պահանջները, ընտանիքում բռնության ենթարկվածների համար նախատեսված ապաստարանների ֆինանսավորման պայմանագրի օրինակելի ձևը սահմանելու, Հայաստանի Հանրապետության կառավարության 2015 թվականի սեպտեմբերի 10-ի N 1078-Ն որոշման մեջ փոփոխություններ և լրացումներ և Հայաստանի Հանրապետության կառավարության 2015 թվականի սեպտեմբերի 10-ի N 1069-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:

ԱՄՓՈՓԱԹԵՐԹ
«ԸՆՏԱՆԻՔՈՒՄ ԲՌՆՈՒԹՅԱՆ ԵՆԹԱՐԿՎԱԾՆԵՐԻ ԱՊԱՍՏԱՐԱՆՆԵՐԻՆ ԵՎ ԴՐԱՆՑ ԱՆՁՆԱԿԱԶՄԻՆ ՆԵՐԿԱՅԱՑՎՈՂ ՊԱՀԱՆՋՆԵՐԸ, ԸՆՏԱՆԻՔՈՒՄ ԲՌՆՈՒԹՅԱՆ ԵՆԹԱՐԿՎԱԾՆԵՐԻ ՀԱՄԱՐ ՆԱԽԱՏԵՍՎԱԾ ԱՊԱՍՏԱՐԱՆՆԵՐԻ ՖԻՆԱՆՍԱՎՈՐՄԱՆ ՊԱՅՄԱՆԱԳՐԻ ՕՐԻՆԱԿԵԼԻ ՁԵՎԸ ՍԱՀՄԱՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1078-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1069-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ 
	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1.
	2.
	3.
	4.
	5.

	1.
	ՀՀ առողջապահության նախարարություն 11.04.2018թ. 

N ԼԱ/02.3/4288-18
	«Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» ՀՀ օրենքի 17-րդ հոդվածի 1-ին մասի 1-ին կետի համաձայն՝ ընտանիքում բռնության կանխարգելման բնագավառում առողջապահության ոլորտի լիազոր հանրապետական գործադիր մարմինը` ապահովում է ընտանիքում բռնության ենթարկված անձանց համար անհատույց առաջնային բժշկական օգնություն, սահմանում է ընտանիքում բռնության արդյունքում բժշկական օգնության դիմած անձանց վերաբերյալ տեղեկության գրանցման կարգը և ընտանիքում բռնության դեպքերի վերաբերյալ ոստիկանությանը, Հայաստանի Հանրապետության քննչական կոմիտեին կամ դատախազությանը հայտնելու պայմանները, իսկ Նախագծի Հավելված N 1-ով հաստատված ընտանիքում բռնության ենթարկվածների ապաստարանի անձնակազմին ներկայացվող պահանջների ցանկի 1-ին կետի աղյուսակում սահմանվում է բժշկի հաստիքը, որը պետք է իրականացնի շահառուների գործընթացի վարում, գիշերային հերթապահություններ:

 Վերոգրյալից բխում է, որ օրենքով ընտանիքում բռնության ենթարկված անձանց առաջնային բժշկական օգնության տրամադրման ապահովման լիազորությունը վերապահվել է ընտանիքում բռնության կանխարգելման բնագավառում առողջապահության ոլորտի լիազոր հանրապետական գործադիր մարմնին, ուստի Նախագծի Հավելված N 1-ով սահմանված նշված դրույթը հակասում է օրենքի 17-րդ հոդվածի 1-ին մասի 1-ին կետին:

Բացի այդ հարկ է նշել, որ ՀՀ կառավարության 2008 թվականի մարտի 27-ի թիվ 276-Ն որոշման Հավելվածում սահմանվում են բժշկական օգնության և սպասարկման տեսակները, ուստի առաջարկում եմ ապաստարանում բժշկի հաստիքի նախանեսման դեպքում հստակ սահմանել նրա կողմից տրամադրվող բժշկական օգնության և սպասարկման ծավալը և տեսակները՝ այն համապատասխանեցնելով վերը նշված ՀՀ կառավարության որոշմանը:       
	 Ընդունվել է:
	Նախագիծը լրամշակվել է՝ համապատասխանեցնելով օրենքի         17-րդ հոդվածի 1-ին մասի 1-ին կետով սահմանված դրույթներին:



	
	
	Միաժամանակ, հիմք ընդունելով այն հանգամանքը, որ ապաստարանի բժշկի կողմից տրամադրվելու է բժշկական օգնություն և սպասարկում, ուստի նշված գործունեությունը կարող է իրականացվել միայն համապատասխան լիցենզիայի առկայության դեպքում՝ համաձայն Լիցենզավորման մասին ՀՀ օրենքի 43-րդ հոդվածի 2-րդ մասի աղյուսակի 3-րդ կետի:
	Ընդունվել է ի գիտություն:
	

	2.
	ՀՀ կրթության և գիտության նախարարություն
18.04.2018թ.

N 01/10/4385-18
	Հիմք ընդունելով ՀՀ կառավարության 2014 թվականի հոկտեմբերի 23-ի «Հայաստանի                     Հարապետության բարձրագույն մասնագիտական կրթության մասնագիտությունների և որակավորումների ցանկը հաստատելու մասին» N 1191-Ն որոշումը`  առաջարկում եմ նախագծի N 1 հավելվածի 3-րդ սյունակի`
 1) 2-րդ տողում «հոգեբանի» բառը փոխարինել «հոգեբանություն» բառով,

2) 3-րդ տողում «հոգեբանի որակավորմամբ կամ «Սոցիալական աշխատանքի»  մասնագետ» բառերը փոխարինել «հոգեբանություն կամ սոցիալական աշխատանք որակավորումներով» բառերով,

3) 4-րդ տողում ««Սոցիալական աշխատանքի»  բարձրագույն մասնագիտական կրթություն» բառերը փոխարինել «բարձրագույն կրթություն՝  սոցիալական աշխատանք որակավորմամբ» բառերով,

4) 5-րդ տողում «բարձրագույն կրթություն՝ իրավաբանի որակավորմամբ» բառերը փոխարինել  «բարձրագույն կրթություն իրավագիտության որակավորմամբ» բառերով,

5) 10-րդ տողում «բարձրագույն ֆինանսական/հաշվապահական կրթություն» բառերը փոխարինել «բարձրագույն կրթություն՝ «Հաշվապահական հաշվառում և հարկում»  մասնագիտությամբ»  բառերով:
	Ընդունվել է:
	Նախագծի N1 հավելվածի 11-րդ կետի (կետ 8) 3-րդ սյունակում կատարվել են համապատասխան փոփոխություններ:

	3.
	ՀՀ ֆինանսների նախարարություն
25.04.2018թ.

N 01/9-1/7540-18
	Ուսումնասիրելով Ձեր ս.թ. ապրիլի 7-ի                  N ԱԱ/ԳԳ-1/3699-18 գրությամբ ներկայացված «Ընտանիքում բռնության ենթարկվածների ապաստարանի անձնակազմին ներկայացվող պահանջների ցանկը, ընտանիքում բռնության ենթարկվածների համար նախատեսված ապաստարանների ֆինանսավորման պայմանագրի օրինակելի ձևը հաստատելու և Հայաստանի Հանրապետության կառավարության 2015 թվականի սեպտեմբերի 10-ի N 1078-Ն և 2015 թվականի սեպտեմբերի 10-ի N 1069-Ն որոշումների մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ` Նախագիծ)` հայտնում ենք հետևյալը.

հիմք ընդունելով «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» ՀՀ օրենքի 20-րդ հոդվածի 2-րդ մասով սահմանված ֆինանսավորվող ոչ առևտրային իրավաբանական անձի՝ ՀՀ օրենսդրության սահմանված կարգով անցկացվող մրցույթով ընտրվելու հանգամանքը՝ առաջարկում ենք հստակեցնել, թե ինչ մեթոդաբանությամբ և ինչ իրավական ակտի հիման վրա է նախատեսվում անցկացնել ոչ առևտրային իրավաբանական անձանց ընտրության համար նախատեսվող մրցույթները:
	Ընդունվել է:
	Նախագիծը լրամշակվել է, որի 4-րդ կետի համաձայն ընտանիքում բռնության ենթարկվածների համար նախատեսված ապաստարանների գործունեություն իրականացնող կազմակերպությունների ընտրությունը կատարվում է գնումների մասին Հայաստանի Հանրապետության օրենսդրությամբ սահմանված կարգով: Բացի այդ, համապատասխան փոփոխություն է կատարվել նաև նախագծով հաստատվող N2 հավելվածում:

Նախագծի լրամշակման արդյունքում վերոհիշյալ կետը հանվել է, Նախագծի N2 հավելվածը համապատասխանեցվել է ՀՀ գնումների մասին օրենսդրության պահանջներին:



	4.
	ՀՀ արդարադատության

նախարարություն

27.04.2018թ.

N 01/14/54212-18
	1/ Նախագծի հավելված 1-ի 1-ին կետում առաջարկում ենք «բժիշկ» բառը փոխարինել «բուժաշխատող» բառով, միաժամանակ խմբագրել բուժաշխատողին ներկայացվող մասնագիտական որակավորման պահանջները՝ սահմանելով ինչպես բարձրագույն, այնպես է միջին մասնագիտական կրթությունը, քանի որ օրենքի համաձայն ապաստարանները պարտավոր են անհրաժեշտության դեպքում բժշկական օգնություն և սպասարկում ստանալու համար կազմակերպել շահառուների առողջապահական հաստատություններ դիմելը միայն:
	Ընդունվել է մասնակի:
	Նախագիծը լրամշակվել է՝ համապատասխանեցնելով օրենքի                  17-րդ հոդվածի 1-ին մասի 1-ին կետով սահմանված դրույթներին:



	
	
	2/ Նախագծին կից 1-ին հավելվածի 2-րդ կետի համաձայն պաշտոնատար անձինք և աշխատողները պարտավոր են որևէ կերպ չհրապարակել, չտարածել ապաստարանում տեղավորված շահառուների վերաբերյալ իրենց հայտնի դարձած անձնական տվյալները:

Գտնում ենք, որ նշված դրույթից անհրաժեշտ է հանել <չտարածել> բառը, քանի որ այն անհիմն կրկնում է <չհրապարակել> բառի բովանդակությունը:
	Ընդունվել է:
	Նախագծին կից 1-ին հավելվածի 2-րդ կետում կատարվել է համապատասխան փոփոխություն:

Նախագծի լրամշակման արդյունքում վերոհիշյալ կետը հանվել է:

	
	
	3/ Նախագծին կից 1-ին հավելվածի 3-րդ կետի համաձայն ապաստարանի աշխատակիցներին արգելվում է հրապարակել ապաստարանում տեղավորված շահառուների գտնվելու վայրը կամ այլ տեղեկություն, որի միջոցով հնարավոր է հայտնաբերել նրանց գտնվելու վայրը: Իսկ նույն հավելվածի 2-րդ կետի համաձայն ապաստարանի պաշտոնատար անձինք և աշխատողները պարտավոր են որևէ կերպ չհրապարակել, չտարածել ապաստարանում տեղավորված շահառուների վերաբերյալ իրենց հայտնի դարձած անձնական տվյալները: 

      Գտնում ենք, որ անհրաժեշտ է համապատասխանեցնել նշված երկու կետերը միմյանց, քանի որ մի դեպքում խոսքը գնում է պաշտոնատար անձանց և աշխատողների մասին, իսկ մյուս դեպքում՝ ապաստարանի աշխատակիցների:
	Ընդունվել է:
	Նախագծին կից 1-ին հավելվածի 3-րդ կետը հանվել է:

Նախագծի լրամշակման արդյունքում վերոհիշյալ կետը հանվել է:

	
	
	4/ Նախագծին կից 2-րդ հավելվածի 2.4.2 կետը <20-ը> թվից հետո անհրաժեշտ է լրացնել <ամսվա> բառով՝ դրույթի բովանդակությունը հստակեցնելու նպատակից ելնելով:
	Ընդունվել է:
	Նախագծին կից 2-րդ հավելվածը լրամշակվել է ՀՀ ֆինանսների նախարարության առաջարկով:

	
	
	5/ Նախագծին կից հավելվածի 6.1 կետի համաձայն սույն պայմանագրով պարտավորություններն ամբողջությամբ կամ մասնակիորեն չկատարելու համար կողմերն ազատվում են պատասխանատվությունից, եթե դա եղել է անհաղթահարելի ուժի ազդեցության հետևանքով, որը ծագել է սույն պայմանագիրը կնքելուց հետո, և որը Կողմերը չէին կարող կանխատեսել կամ կանխարգելել: Այդպիսի իրավիճակներ են երկրաշարժը, ջրհեղեղը, հրդեհը, պատերազմը, ռազմական և արտակարգ դրություն հայտարարելը, քաղաքական հուզումները, գործադուլները, հաղորդակցության միջոցների աշխատանքի դադարեցումը, պետական մարմինների ակտերը և այլն, որոնք անհնարին են դարձնում սույն պայմանագրով պարտավորությունների կատարումը: Կողմերը հնարավորություն ունեն անհրաժեշտության դեպքում փոփոխել կամ լուծարել պայմանգիրը:

Եթե արտակարգ ուժի ազդեցությունը շարունակվում է 3 ամսից ավելի, ապա Կողմերից յուրաքանչյուրն իրավունք ունի լուծել պայմանագիրը` այդ մասին նախապես տեղյակ պահելով մյուս կողմին: 

Այս դրույթի առնչությամբ անհրաժեշտ է նշել, որ պայմանագիրը չի կարող լուծարվել՝ ելնելով ՀՀ քաղաքացիական օրենսգրքի 466-րդ, 467-րդ և այլ հոդվածների պահանջներից: Եթե նախագծի հեղինակները նկատի են ունեցել պայմանագրային հարաբերությունների դադարումը, ապա <լուծարել> բառն անհրաժեշտ է փոխարինել <լուծել> բառով:

Բացի այդ պայմանագրի նախագծի 6.1 կետի 2-րդ պարբերության <արտակարգ ուժի> բառերն անհրաժեշտ է փոխարինել <անհաղթահարելի ուժի> բառերով՝ այդպիսով համապատասխանեցնելով պայմանագրի նախագծի 6-րդ մասի վերտառությունը դրա բովանդակությանը:

Վերոգրյալ դրույթի կապակցությամբ գտնում ենք նաև, որ անորոշություն է առաջացնում <այդ մասին նախապես տեղյակ պահելով մյուս կողմին> արտահայտությունը: ՀՀ քաղաքացիական օրենսգրքի 30-րդ գլխով նախատեսվում է պայմանագրերի լուծման միասնական կարգ, որի համաձայն կողմը կարող է պայմանագրի լուծման մասին պահանջը դատարան ներկայացնել միայն պայմանագրի փոփոխման կամ լուծման առաջարկի վերաբերյալ մյուս կողմի մերժումն ստանալուց կամ այդ առաջարկում նշված ժամկետում պատասխանը չստանալուց հետո, իսկ դրա բացակայության դեպքում` երեսնօրյա ժամկետում: Այստեղից հետևում է, որ պայմանագիրը մեխանիկորեն չի լուծվում միայն մեկ կողմի կամահայտնության հիման վրա: Նույն դրույթից բխում է նաև, որ պայմանագրի լուծման մասին առաջարկը պետք է պարունակի որոշակի ժամկետ, որի ընթացքում ակնկալվում է մյուս կողմի արձագանքը: Մինչդեռ պայմանագրի նախագծից հստակորեն չի երևում, թե ինչ ժամկետի մասին է խոսքը, քանի որ <նախապես> հասկացությունը կարող է  տարընկալում առաջացնել կողմերից յուրաքանչյուրի մոտ:

Ուստի գտնում ենք, որ պայմանագրի նախագծում անհրաժեշտ է նախատեսել պայմանագրի լուծման մասին ծանուցելու որոշակի ժամկետ:
	Ընդունվել է:
	Նախագծին կից 2-րդ հավելվածը լրամշակվել է ՀՀ ֆինանսների նախարարության առաջարկով:

	
	
	6/ Պայմանագրի նախագծի 8-րդ մասում կիրառված է կողմերի <իրավաբանական հասցեները> արտահայտությունը: Մինչդեռ ՀՀ քաղաքացիական օրենսգրքում բացակայում է այդպիսի հասկացություն: Ուստի անհրաժեշտ է <իրավաբանական հասցե> բառերը փոխարինել <հասցե> բառով: 
	Ընդունվել է:
	Նախագծին կից 2-րդ հավելվածը լրամշակվել է ՀՀ ֆինանսների նախարարության առաջարկով:

	
	
	7/ Առաջարկում ենք ևս մեկ անգամ քննարկել Նախագծի հավելված 1-ի 1-ին կետով նախատեսվող «Թեժ գիծ» ծառայության առկայությունը օրենքով նախատեսված ապաստարաններում՝ հաշվի առնելով այն հանգամանքը, որ «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» Հայաստանի Հանրապետության   օրենքով «Թեժ գիծ» ծառայության առկայությունը պարտադիր է աջակցության կենտրոնների համար: 
	Ընդունվել է:
	Նախագծի հավելված 1-ից կետը հանվել է:


	
	
	8/ Առաջարկում ենք ապաստարանների աշխատակիցներին ներկայացվող պահանջները լրացնել՝ բռնության համար զուգորդված հանցագործության համար դատվածության բացակայության պահանջով:
	Ընդունվել է:
	Ընդունվել է, Նախագծի 1-ին հավելվածը լրացվել է նոր կետով (կետ 9):



	
	
	9/ Առաջարկվում է շահառուներին անհրաժեշտ ծառայություններ տրամադրելու համար ապաստարանների անձնակազմը համալրել հավաքարարներով:
	Ընդունվել է:
	Նախագծի հավելված 1-ի 1-ին կետում (կետ 11) կատարվել է համապատասխան լրացում:

	
	
	10/ Առաջարկում ենք քննարկել հաշվապահի՝ որպես ապաստարանում մշտական հիմունքներով աշխատող աշխատակցի նպատակահարմարության հարցը, եթե կարելի է այդ ծառայությունը կազմակերպել ծառայությունների մատուցման պայմանագրի շրջանակում: 
	Ընդունվել է:
	Նախագծի հավելված 1-ի 1-ին կետում (կետ 11) կատարվել է համապատասխան փոփոխություն:



	
	
	11/ Առաջարկում ենք Նախագծում նախատեսել նորմեր ապաստարանների՝ հաշմանդամություն ունեցող անձանց համար մատչելիության վերաբերյալ:  
	Ընդունվել է:
	Նախագծի հավելված N 1-ի 5-րդ և 6-րդ կետերը խմբագրվել են:

	
	
	12/ Հիմք ընդունելով «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» Հայաստանի Հանրապետության   օրենքի կարգավորումները՝ առաջարկում ենք «Բնակելի տարածություն ստանալու իրավունք ունեցող՝ սոցիալապես անապահով և հատուկ խմբերին դասված անձանց ցանկը, կացարանով ապահովելու կարգը և պայմանները սահմանելու, Հայաստանի Հանրապետության կառավարության 2006 թվականի ապրիլի 13-ի N 614-Ն ու 2013 թվականի օգոստոսի 1-ի N 894-Ն որոշումներն ուժը կորցրած ճանաչելու և Հայաստանի Հանրապետության կառավարության 2011 թվականի փետրվարի 17-ի N 304-Ն որոշման մեջ լրացում ու փոփոխություն և 2014 թվականի դեկտեմբերի 25-ի N 1516-Ն որոշման մեջ փոփոխություն կատարելու մասին» N 1069-Ն որոշման հավելված 3-ի մեջ՝

ա) խմբագրել այն դրույթները, որոնք վերաբերում են ընտանիքում բռնության ենթարկված երեխաների համար նախատեսված օթևաններին՝ հաշվի առնելով այն հանգամանքը, որ օրենքով նման կարգավորում չի նախատեսվում.

բ) լրամշակել անձին ապաստարանում տեղավորելու հիմքերը և եղանակները՝ հիշատակված օրենքին համապատասխանեցնելու համատեքստում.

գ) հավելվածն ամբողջությամբ համապատասխանեցնել օրենքի կարգավորումներին:
	Ընդունվել է:
	Նախագիծը լրամշակվել է՝ համապատասխանեցնելով օրենքով սահմանված համապատասխան դրույթներին: 

	
	
	13/ Նախագիծն անհրաժեշտ է համաձայնեցնել ՀՀ ֆինանսների և կրթության և գիտության նախարարությունների հետ:
	Ընդունվել է:
	Նախագիծը համաձայնեցվել է ՀՀ ֆինանսների և ՀՀ կրթության և գիտության նախարարությունների հետ:

	5.
	Նախագիծը տեղադրվել է www.e-draft.am կայքում՝ հանրային քննարկման նպատակով:
	Նախագծի վերաբերյալ ներկայացվել է տասնմեկ առաջարկություն:


	Ներկայացված առաջարկու-թյունների վերաբերյալ ամփոփա-թերթը կցված է փաթեթում:
	

	6.
	ՀՀ կառավարության աշխատակազմ
14.06.2018թ.

N 02/14.4/9997-18
	1. Նախագծի 3-րդ կետի 3-րդ ենթակետով նախատեսվում է փոփոխություններ և լրացում կատարել ՀՀ կառավարության 2015 թվականի սեպտեմբերի 10-ի N 1069-Ն որոշման 3-րդ հավելվածում, մինչդեռ  առաջարկվող փոփոխությունները և լրացումը ամբողջովին չեն լուծում ՀՀ կառավարության 2015 թվականի սեպտեմբերի 10-ի N 1069-Ն որոշման 3-րդ հավելվածի՝ «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» ՀՀ օրենքի  պահանջներին համապատախանելու խնդիրը։ Օրինակ՝ առկա են անհամապատասխանություններ ՀՀ կառավարության 2015 թվականի սեպտեմբերի 10-ի N 1069-Ն որոշման 3-րդ հավելվածի՝ 3-րդ կետի և  «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» ՀՀ օրենքի  20-րդ հոդվածի 1-ին և 2-րդ մասերի միջև, 7-րդ կետի և «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» ՀՀ օրենքի 4-րդ հոդվածի 1-ին մասի 5-րդ կետի միջև, 12-րդ կետի և «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» ՀՀ օրենքի 20-րդ հոդվածի 5-րդ  մասի միջև  և բազմաթիվ այլ անհամապատասխանություններ։
	Ընդունվել է:
	Նախագիծը լրամշակվել է և համապատասխանեցվել  «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» ՀՀ օրենքի  պահանջներին:

	
	
	2. Նախագծին կից ամփոփաթերթի բովանդակությունը անհրաժեշտ է համապատասխանեցնել նախագծի ներկայացվող տարբերակի բովանդակությանը (օր՝ ամփոփաթերթի 3-րդ կետում նշված Ֆինանսների նախարարության  դիտողությունը նախագծի ներկայացված տարբերակում արդեն իսկ ըստ էության ընդունված է)։
	Ընդունվել է:
	Նախագծին կից ամփոփաթերթի բովանդակությունը համապատասխանեցվել է լրամշակված նախագծի բովանդակությանը:

	
	
	3. Նախագիծն անհրաժեշտ է մեկ անգամ ևս քննարկել Առողջապահության նախարարության հետ՝ հաշվի առնելով Առողջապահության նախարարության դիտողությունները։
	Ընդունվել է:
	Նախագծի լրամշակման արդյունքում առողջապահության նախարարության առաջարկն ընդունվել է:

	7.
	ՀՀ կառավարության աշխատակազմ
26.07.2018թ.

N 02/14.4/20653-18
	1. Նախագծի 1-ին հավելվածի 1-ին կետում  սահմանվում է, որ նախագծով կարգավորվում են ապաստարանում ընտանիքում բռնության ենթարկված անձանց սոցիալական ծառայություններ տրամադրելու հետ կապված հարաբերությունները, ինչն իր արտացոլումն է գտել հավելվածի հետագա շարադրանքում, մինչդեռ «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» ՀՀ օրենքի 14-րդ հոդվածի 1-ին մասի 4-րդ կետի համաձայն կառավարությունը սահմանում է միայն ապաստարանին և դրա անձնակազմին ներկայացվող պահանջները։
	Ընդունվել է:
	Նախագծի 1-ին հավելվածը լրամշակվել է:

	
	
	2. Նախագծի 1-ին հավելվածի 8-րդ և 13-րդ կետերով  նախատեսվում է, որ ապաստարանը պետք է ունենա «վստահության» հեռախոս և անձնակազմում առկա լինի «Վստահության հեռախոս» ծառայության օպերատոր, մինչդեռ «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» ՀՀ օրենքի  20-րդ հոդվածի 6-րդ մասում թվարկված գործառույթների իրականացման համար նշված ծառայությունն անհրաժեշտ չէ։
	Ընդունվել է:
	Նախագծի 1-ին հավելվածից կետը հանվել է:

	
	
	3. Նախագծի հավելվածի 9-րդ կետի 2-րդ ենթակետում անհրաժեշտ է հստակեցնել, թե ինչ պայմանների մասին է խոսքը։
	Ընդունվել է:
	Նախագծի 1-ին հավելվածի 5-րդ կետը խմբագրվել է (6-րդ կետի 4-րդ ենթակետ):

	8.
	ՀՀ մարդու իրավունքների պաշտպան
15-10-2018թ.

N01/13.3/5549-18
	«Ընտանիքում բռնության ենթարկվածների ապաստարաններին և դրանց անձնակազմին ներկայացվող պահանջները, ընտանիքում բռնության ենթարկվածների համար նախատեսված ապաստարանների ֆինանսավորման պայմանագրի օրինակելի ձևը սահմանելու, Հայաստանի Հանրապետության կառավարության 2015 թվականի սեպտեմբերի 10-ի N 1078-Ն որոշման մեջ փոփոխություններ և լրացումներ և Հայաստանի Հանրապետության կառավարության 2015 թվականի սեպտեմբերի 10-ի N 1069-Ն որոշման մեջ փոփոխություն կատարելու մասին» ՀՀ կառավարության որոշման նախագծի Հավելված N1-ով հաստատվում են ընտանիքում բռնության ենթարկվածների ապաստարաններին և դրանց անձնակազմին ներկայացվող պահանջները, որոնք պետք է հիմնաքարային լինեն ապաստարանների հիմնադրման հարցում և պարտադիր են պահպանության տեսանկյունից: Դրանք սահմանում են, ըստ էության, այն հիմնական չափանիշները, որոնց պետք է ապաստարանը համապատասխանի շահագործվելուց առաջ: Ըստ այդմ, չափազանց կարևոր է, որպեսզի առկա չափանիշներն ամբողջությամբ արտացոլեն իրական մարտահրավերների լուծումները և միջազգային չափանիշները: Այս տեսանկյունից ուսումնասիրվել են այլ երկրներում առկա, ինչպես նաև միջազգային փաստաթղթերով ամրագրված նվազագույն չափանիշները, որոնք հիմնականում վերաբերում են ապստարանների անվտանգությանը, այնտեղ աշխատող աշխատակիցներին ներկայացվող պահանջներին (օրինակ՝ 10 երեխայի համար մեկ մանկական հոգեբանի առկայություն), դեռահաս տղաների համար ապաստարանում առանձնացված լոգարանների առկայությանը, ապաստարանի մատչելիությանը և այլ հարցերին: Այդ համատեքստում ուսումնասիրելով Նախագիծը՝ ներկայացվում են դրա վերաբերյալ Մարդու իրավունքների պաշտպանի աշխատակազմի նկատառումները.
	
	

	
	
	1. Հավելված N1-ի 5-րդ կետի համաձայն՝  ապաստարանը պետք է ապահովված լինի Հայաստանի Հանրապետության օրենսդրությամբ սահմանված պահանջները բավարարող կոմունալ, սանիտարահիգիենիկ և հակահրդեհային անվտանգության անհրաժեշտ պայմաններով և ունենա «վստահության» հեռախոս: Մինչդեռ, «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» օրենքի 20-րդ հոդվածի 4-րդ մասի համաձայն՝ ապաստարանը պետք է ապահովված լինի ոչ միայն Հայաստանի Հանրապետության օրենսդրությամբ սահմանված պահանջները բավարարող կոմունալ, սանիտարահիգիենիկ և հակահրդեհային անվտանգության անհրաժեշտ պայմաններով, այլ նաև համապատասխան անվտանգության համակարգով: Ստացվում է, որ Նախագծով չի կարգավորվում ապաստարանի անվտանգության հարցը, ինչը գործնականում բազմաթիվ խնդիրներ կառաջացնի:

Օրենքի նշված դրույթն ինքնանպատակ չէ, միտված է մի շարք գործնական խնդիրների լուծման և բխում է միջազգային չափանիշներից: Խնդիրն այն է, որ ապաստարանի անվտանգությունը կարևոր է, նախևառաջ, հաշվի առնելով այն, որ բռնությունից տուժած անձը ապաստարան է տեղափոխվում վերջինիս սպառնացող վտանգի պարագայում: Այսինքն՝ ապաստարանի առաջնային նպատակը բռնությունից տուժած անձին անվտանգ բնակարանային տարածքի ապահովումն է (ինչը բխում է նաև Օրենքի 20-րդ հոդվածի 6-րդ մասի 1-ին կետից): 

Անվտանգության ապահովման հարցը բխում է նաև միջազգային չափանիշներից: Այսպես, «Կանանց նկատմամբ բռնության և ընտանեկան բռնության կանխարգելման և դրա դեմ պայքարի մասին» Եվրոպայի խորհրդի կոնվենցիայի, 23-րդ հոդվածի համաձայն՝ մասնակից պետությունները պետք է ձեռնարկեն օրենսդրական և այլ բնույթի անհրաժեշտ բոլոր միջոցները` նախատեսելու համապատասխան, հեշտությամբ հասանելի և բավարար քանակի ապաստարանների ստեղծումը՝ զոհերի, հատկապես կանանց և երեխաների համար անվտանգ կացարան ապահովելու նպատակով։ Ավելին, Կոնվենցիայի բացատրական զեկույցի համաձայն՝ ապաստարանի շենքի տեխնիկական անվտանգության ապահովումը անհրաժեշտ է ոչ միայն այնտեղ կացարան ստացած կանանց և երեխաների անվտանգության, այլ այդ կացարանների աշխատակազմի, ինչպես նաև կացարանի մոտակայքում բնակվող անձանց անվտանգության ապահովման տեսանկյունից ևս: Ըստ այդմ, Կոնվենցիայի բացատրական զեկույցն ընդգծում է, որ այս հարցում ոստիկանության հետ համագործակցությունն անհրաժեշտ է:

Ուստի, անհրաժեշտ է Նախագծում հատուկ կարգավորումներ նախատեսել ապաստարանի շենքի տեխնիկական անվտանգության ապահովման համար՝ Նախագծի կարգավորումները համապատասխանեցնելով Օրենքին և միջազգային չափանիշներին:
	Ընդունվել է:
	Նախագծի 1-ին հավելվածի 5-րդ կետում կատարվել է համապատասխան փոփոխություն:

	
	
	2. Նախագծում առկա չեն կարգավորումների ապաստարանի տեղի և այնտեղ գտնվող անձանց տվյալների գաղտնիության պահպանման վերաբերյալ: Գաղտնիություն չափանիշը ենթադրում է երկու ուղղություններ. նախ դա ծառայություն ստացող անձանց անձնական տվյալների և այդ անձանց վերաբերյալ ցանկացած այլ տեղեկությունների անհասանելիությունն է, ապա՝ այն վերաբերում է հենց ապաստարանների տեղակայման գաղտնիությանը: 

Օրենսդրությունը նախատեսում է գաղտնիության ապահովման որոշ կարգավորումներ: Այսպես, Վարչական իրավախախտումների վերաբերյալ օրենսգրքի 47.14-րդ հոդվածի համաձայն՝ ապաստարանում տեղավորված անձի գտնվելու վայրը հայտնելն այն անձին, որն այդ մասին տեղեկանալու իրավասություն չունի այն անձի կողմից, որն այդ մասին տեղեկացել է իր ծառայողական կամ աշխատանքային պարտականությունները կատարելու կապակցությամբ՝ առաջացնում է տուգանքի նշանակում՝ սահմանված նվազագույն աշխատավարձի երկուհարյուրապատիկից չորսհարյուրապատիկի չափով: Միևնույն ժամանակ Օրենքի 22-րդ հոդվածը ամրագրում է մասնավոր և ընտանեկան կյանքի անձեռնմխելիության որոշ երաշխիքներ: Միջազգային փաստաթղթերի և այլ երկրների փորձի ուսումնասիրությունը ցույց է տալիս, որ իրական գաղտնիության ապահովման համար անհրաժեշտ է նախատեսել ապաստարանների համար որոշակի նվազագույն չափանիշներ:

Միևնույն ժամանակ գաղտնիության իրական երաշխիքների ապահովման համար անհրաժեշտ է համապատասխան կարգավորումներ նախատեսել նաև Նախագծի շրջանակներում: Հարցի վերաբերյալ ուսումնասիրվել է Եվրոպայի խորհրդի կողմից մշակված՝ «Կանաց նկատմամբ բռնություն. աջակցման ծառայությունների նվազագույն չափանիշներ» ամրագրող աշխատությունը, որը ձևավորվել է տարբեր երկրների ներպետական կարգավորումների և միջազգային փաստաթղթերի պահանջների համադրմամբ: Նշված չափորոշիչների համաձայն՝ գաղտնիության ապահովումը պարտադիր է: Ավելին, ըստ այդ չափանիշների՝ գաղտնիության կարգավորումները պետք է հստակորեն ներկայացվեն ծառայության ստացողներին նախքան ցանկացած ծառայություն մատուցելը: Այս նվազագույն չափանիշները սահմանելուց զատ կան որոշ չափանիշներ, որոնց առկայությունը ևս ցանկալի է: Օրինակ՝ բոլոր գրառումները պետք է պահվեն ապահով ու փակ  ձևով և հասանելի լինեն միայն լիազորված անձանց, ծառայությունները պետք է ունենան գաղտնի տեղեկատվության ստացման համար  գրավոր համաձայնություն ձեռք բերելու քաղաքականություն, և անձնակազմը պետք է վերապատրաստված լինի այս գործառույթի իրականացման համար: 

Միևնույն ժամանակ ըստ Նախագծի Հավելված N1-ի 5-րդ կետի՝ նախատեսվում է նաև ապաստարանն ապահովել վստահության հեռախոսով: Այս պարագայում ևս արդիական է դառնում գաղտնիության ապահովման չափանիշի ամրագրումը: Կոնվենցիայի բացատրական զեկույցի 137-րդ կետի համաձայն՝ շատ տուժողների համար օգնության դիմելու խոչընդոտ է հանդիսանում անձնական տվյալների զգայուն թեմաների շուրջ զրուցելը, ուստի՝ շատ կարևոր է անանունության պահպանությունը, հատուկ վերապահված անձնակազմի հետ զրուցելը և թեժ գծով  մասնագիտական օգնության տրամադրման դեպքում գաղտնիության պահպանումը:

Գաղտնիության չափանիշի այս պահանջը պաշտպանված է նաև մի շարք միջազգային փաստաթղթերով ամրագրված իրավունքներով: Կանանց դեմ բռնության, դրա պատճառների և հետևանքների հարցերով ՄԱԿ-ի հատուկ զեկուցողի 2017 թվականի զեկույցն ամբողջությամբ նվիրված է մարդու իրավունքների մոտեցման հիմնված ինտեգրացված ծառայություններին և կանանց նկատմամբ բռնության դեմ պաշտպանական միջոցներին։ Նշյալ զեկույցի 74-րդ կետը սահմանում է, որ ապաստարանների գտնվելու վայրը հանրությունից գաղտնի պահելը և միայն այն անձանց հասանելի դարձնելը, որոնք կարող են ապահովել այդ վայրերի հասանելիությունը կնոջ համար, լավ պրակտիկա է: Ավելին, զեկուցողը շարունակում է, որ պետությունն իրականացնում է մշտադիտարկում և գնահատում պետական միջոցներ և լիցենզի ստացած հասարակական կազմակերպությունների ապաստարաններում պահպանելով այդ ապաստարանների գաղտնիությունը և ապահովությունը։  Նշվել է նաև, որ գաղտնիությունը կարող է դժվարություններ առաջացնել կնոջ և նրան աջակից ընտանիքի միջև կապի ապահովման տեսանկյունից, սակայն ամեն դեպքում պետք է ընտրված մեթոդն այնպիսի լինի, որպեսզի կնոջ և նրա աջակիցների կապը պահպանվի առանց ապաստարանների գաղտնիության և անվտանգության խաթարման; 

Ուստի, Նախագծով ևս անհրաժեշտ է համապատասխան կարգավորումներ նախատեսել գաղտնիության ապահովման տեսանկյունից: 
	Չի ընդունվել:
	Առաջարկվող կարգավորումները արդեն իսկ սահմանված են Օրենքի   22-րդ հոդվածով, որի համաձայն սահմանվում են ընտանիքում բռնության դեպքերի և (կամ) ընտանիքում բռնության ենթարկվածների կամ ենթադրաբար ընտանիքում բռնության ենթարկվածների մասնավոր և ընտանեկան կյանքի անձեռնմխելիության հետ կապված հարաբերությունները: 



	
	
	3. Նախագիծը բավարար կարգավորումներ չի նախատեսում ապաստարանների մատչելիությունը և հասանելիությունը ապահովելու համար: Այսպես, Նախագծի Հավելված N1-ի 6-րդ կետի 1-ին ենթակետի համաձայն՝ ապաստարանը պետք է ունենա հաշմանդամների կարիքներին հարմարեցված մատչելի տարածություն: Նման ձևակերպման պարագայում ստացվում է, որ ապաստարանի միայն մի հատվածը պետք է հարմարեցված լինի, այնինչ բոլոր ապաստարանները ամբողջությամբ պետք է մատչելի լինեն բոլորի, այդ թվում՝ հաշմանդամություն ունեցող անձանց համար: Միջազգային չափանիշների ուսումնասիրությունը ցույց է տալիս, որ ապաստանների վերաբերյալ հիմնական չափանիշներից է մատչելիությունը, ինչը պահանջում է, որ ապաստարանները հարմարեցված լինեն հատուկ կարիքներ ունեցող անձանց և երեխաների համար: 
Ավելին, որևէ կարգավորում նախատեսված չէ ապաստարանի՝ 24 ժամյա ռեժիմով աշխատելու մասին: Խնդիրն այն է, որ գործնականում կարող են լինել բազմաթիվ դեպքեր, երբ ապաստարանի կարիք անձն ունենա ոչ աշխատանքային ժամերին (գիշերային ժամերին): Որպես նվազագույն չափանիշ՝ ապաստարանի 24 ժամյա ռեժիմով աշխատելու մասին անդրադարձ է կատարվում նաև Կոնվենցիայի բացատրական զեկույցում:

Ուստի, առաջարկում ենք Նախագծի Հավելված N1-ի 6-րդ կետի 1-ին ենթակետը խմբագրել այնպես, որ ապաստարաններ ապահովեն հաշմանդամություն ունեցող անձանց համար ապաստարանի մուտքի, ելքի և ապաստարանում ազատ տեղաշարժի մատչելիություն, ինչպես նաև որպես նվազագույն չափանիշ նախատեսվի ապաստարանի՝ 24 ժամյա ռեժիմով աշխատելու հնարավորությունը: Միևնույն ժամանակ առաջարկում ենք նշված դրույթում օգտագործվող «հաշմանդամներ» եզրույթը փոխարինել «հաշմանդամություն ունեցող անձինք» եզրույթով: 
	Ընդունվել է:
	Նախագծի 1-ին հավելվածի 5-րդ և 6-րդ կետերը խմբագրվել են, ինչպես նաև նախագիծը լրացվել է նոր՝ 10-րդ կետով (կետ 7):  

	
	
	4. Նախագծում առկա չեն ապաստարանում կրթության իրավունքի իրականացման համար անհրաժեշտ բոլոր կարիքներն ապահովող բավարար կարգավորումներ: Սակայն պետք է նշել, որ կրթության իրավունքի իրականացման ապահովում շատ կարևոր է ինչպես կանանց հետ ապաստարաններում բնակվող երեխաների, այնպես էլ՝ շահառու կանանց համար: Հաշվի առնելով, որ ապաստարններում բնակություն հաստատելը շատ հաճախ երկարատև է լինում և այդ ընթացքում անհրաժեշտություն է առաջանում կազմակերպել շահառուների կրթական հաստատություններ դիմելը: 

Այսպես, օրինակ՝ Նախագծի Հավելված N1-ի 6-րդ կետի 5-րդ ենթակետը ապահովում է բժշկական հաստատություններ դիմելը կազմակերպելու հնարավորություն, սակայն կրթական հաստատություններ դիմելը կազմակերպելու հարցի վերաբերյալ չկան համապատասխան կարգավորումներ:

Ավելին, Օրենքի 20-րդ հոդվածի 4-րդ մասի համաձայն՝ ապաստարանը պետք է ապահովված լինի Հայաստանի Հանրապետության օրենսդրությամբ սահմանված պահանջները բավարարող կոմունալ, սանիտարահիգիենիկ և հակահրդեհային անվտանգության անհրաժեշտ պայմաններով և համապատասխան անվտանգության համակարգով, երեխաների համար` նաև խնամքի և կրթության պայմաններով և համապատասխանի Հայաստանի Հանրապետության կառավարության սահմանած այլ չափանիշներին:
Պետք է, նշել, որ ապաստարանների վերաբերյալ բոլոր միջազգային չափանիշները, ինչպես նաև Կոնվենցիայի բացատրական զեկույցն անդրադառնալով ապաստարաններին մշտապես նշում են, որ վերջինս չի կարող հանդիսանալ միայն անվտանգ տեղ, տանիք կանանց համար, այլ ապաստարանները պետք է լավագույնս զինված լինեն բոլոր խնդիրների հաղթահարման համար անհրաժեշտ գործիքակազմով, քանի որ նրանց գործառույթն ավելին է քան կանանց համար միայն ապահով բնակավայր տրամադրելը:

Ըստ այդմ, առաջարկում եմ քննարկել Նախագծում կրթության իրավունքի իրացման ապահովմանն ուղղված չափանիշների ավելացման հարցը:
	Չի ընդունվել:
	Քանի որ ներկայացված առաջարկությունը չի բխում Օրենքի     20-րդ հոդվածով սահմանված՝ ապաստարանին ներկայացվող պահանջներից: 

	
	
	5. Նախագծի Հավելված N1-ի 8-րդ կետի 1-ին ենթակետի համաձայն՝ ապաստարանը ընտանիքում բռնության ենթարկվածներին պետք է աջակցի նաև ընտանիքի հետ սոցիալական կապերը վերականգնելու և նրան ընտանիք վերադարձնելու հարցում: Ըստ Հավելված N1-ի 8-րդ կետի 2-րդ ենթակետի՝  աջակցում է ընտանիքի անդամների հետ իրականացվող հոգեբանական աշխատանքի միջոցով ընտանիքում բարենպաստ մթնոլորտի վերականգնմանը:
Նման կարգավորումների սահմանումը անհստակ է և կարող է խնդրահարույց լինել: Նախ ընտանիքի հետ սոցիալական կապերը վերականգնելու և նրան ընտանիք վերադարձնելու հարցում պարզ չէ, թե ինչպես է աջակցությունն իրականացվելու: Նույն խնդիրները կարող են առաջանալ նաև ընտանիքում բարենպաստ մթնոլորտի վերականգնմանը աջակցելու դեպքում: Բացի այն, որ պարզ չեն ենթադրվող քայլերը, նման աջակցությունն անգամ կարող է տուժողի վրա ճնշումների կամ ուղղորդման հանգեցնել տուժողի և բռնություն գործադրողի միջև հաշտության համաձայնեցման գործընթացում: Ավելին, նման աջակցությունը չի բխում նաև Օրենքի 20-րդ հոդվածի կարգավորումներից:

Ուստի՝ առաջարկում ենք Նախագծից հանել Հավելված N1-ի 8-րդ կետի 1-ին և               2-րդ ենթակետերը:   
	Ընդունվել է:
	Նախագծի լրամշակման ընթացքում կետը հանվել է:   

	9.
	ՀՀ կառավարության աշխատակազմ
01-11-2018թ.

N02/14.4/37129-18
	Վարչապետի հանձնարարությամբ` խնդրում եմ  ապահովել 02/14.9/[480060]-18 արձանագրության 4-րդ կետի 1-ին ենթակետի կատարումը։
	Ընդունվել է:
	Նախագծում կատարվել է համապատասխան փոփոխություն, մանսավորապես, հանվել է «շուրջօրյա հետախոսային կապ» ունենալու մասին ապաստարանին ներկայացվող պահանջը սահմանող դրույթը:

	10.
	ՀՀ կառավարության աշխատակազմ
05-12-2018թ.

02/14.10/[491988]-18 կետ 2
	1) նախագիծը խմբագրել ՀՀ վարչապետի աշխատակազմի ղեկավարի տեղակալ Լիանա Ղալթաղչյանի առաջարկությունների հիման վրա.
	Ընդունվել է:
	Ընտանիքում բռնության ենթարկվածների ապաստարանի անձնակազմից հանվել է «խոհարար» մանագետը: 

	
	
	2) ՀՀ ֆինանսների նախարարի պաշտոնակատար Ատոմ Ջանջուղազյանի առաջար​կությամբ քննարկել ընտանիքում բռնության ենթարկվածների համար նախատեսված ապաստարանների ֆինանսավորման պայմանագրի ձևը նախագծով սահմանելու նպատակահարմարության հարցը.
	Ընդունվել է:
	Ընտանիքում բռնության ենթարկվածների համար նախատեսված ապաստարանների ֆինանսավորման պայմանագրի ձևը նախագծով սահմանելու նպատակա​հարմարությունը պայմանավորված է «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» օրենքի 14-րդ հոդվածի 1-ին մասի 5-րդ կետով, ըստ որի Լիազոր մարմինը «հիմնադրում է ապաստարաններ, ոչ առևտրային իրավաբանական անձանց հետ կնքում ապաստարանի ֆինանսավորման պայմանագիր կառավարության սահմանած պայմանագրի օրինակելի ձևի հիման վրա և վերահսկողություն իրականացնում իր կողմից մասնակի կամ ամբողջապես ֆինանսավորվող ապաստարանների գործունեության նկատմամբ, այդ թվում՝ ֆինանսական միջոցների օգտագործման մասով.»: Ըատ նախագծի ընտանիքում բռնության ենթարկվածների համար նախատեսված ապաստարանների գործունեություն իրականացնող կազմակերպությունների ընտրությունը կատարվում է գնումների մասին Հայաստանի Հանրապետության օրենսդրությամբ սահմանված կարգով: Ըստ այդմ նախագծով հաստատվող N2 հավելվածով նախատեսված ֆինանսավորման պայմանագրի օրինակելի ձևի համար հիմք է հանդիսացել  գնումների գործընթացի կազմակերպման նպատակով ՀՀ ֆինանսների նախարարության կողմից սահմանված օրինակելի ձևը, որը լրամշակվել է ելնելով տվյալ խնդրի  առանձնահատկությունից: 

Բացի այդ, համապատասխան փոփոխություն է կատարվել նաև նախագծով հաստատվող N2 հավելվածում:

	
	
	3) որոշման նախագծի վերջնական տարբերակը ներկայացնել ՀՀ կառավարության նիստի քննարկմանը:
	Ընդունվել է ի գիտություն:
	

	11.
	ՀՀ ֆինանսների նախարարություն
10-01-2019թ.

N01/9-1/131-19
	Նախագծին կից ներկայացված ամփոփաթերթի համաձայն՝ ընտանիքում բռնության ենթարկվածների համար նախատեսված ապաստարանների գործունեություն իրականացնող կազմակերպությունների ընտրությունը պետք է իրականացվի գնումների մասին ՀՀ օրենսդրությամբ սահմանված կարգով:

Վերոգրյալով պայմանավորված անհրաժեշտ է Նախագծի N 2 հավելվածով ներկայացված պայմանագրի նախագծում՝

1. ներառել նաև ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի (այսուհետ՝ Կարգ) 33-րդ կետի 1-ին, 2-րդ, 3-րդ, 8-րդ, 9-րդ, 12-րդ, 14-րդ, 15-րդ, 16-րդ  և 17-րդ ենթակետերով սահմանված պարտադիր դրույթները, 
	Ընդունվել է:
	Նախագծի N2 հավելվածով ներկայացված պայմանագրի նախագիծը լրամշակվել է:

	
	
	2. ծառայության հանձնման և ընդունման բաժնի դրույթները համապատասխանեցնել Կարգի 110-րդ կետով սահմանված պահանջներին, 
	
	

	
	
	3. անհրաժեշտ է հստակ սահմանել ծառայության տեխնիկական բնութագրերին, գնման և վճարման ժամանակացույցերին ներկայացվող պահանջները, ինչպես նաև պայմանագրի նախագծին կից ներկայացնել կատարողի կողմից ծառայությունը պատվիրատուին հանձնելու փաստը ֆիքսող փաստաթուղթը:   
	
	

	12.
	ՀՀ վարչապետի աշխատակազմ
18-02-2019թ.

02/11.3/6994-2019
	Վարչապետի հանձնարարությամբ` խնդրում եմ լրամշակել նախագիծը՝ հաշվի առնելով Ֆինանսների նախարարության կարծիքը, և սահմանված կարգով ներկայացնել վարչապետի աշխատակազմ։

«ՀՀ ֆինանսների նախարարությունն ուսումնասիրել է «Ընտանիքում բռնության ենթարկվածների ապաստարաններին և դրանց անձնակազմին ներկայացվող պահանջները, ընտանիքում բռնության ենթարկվածների համար նախատեսված ապաստարանների ֆինանսավորման պայմանագրի օրինակելի ձևը սահմանելու, Հայաստանի Հանրապետության կառավարության 2015 թվականի սեպտեմբերի 10-ի թիվ 1078-Ն որոշման մեջ փոփոխություններ և լրացումներ և Հայաստանի Հանրապետության կառավարության 2015 թվականի սեպտեմբերի 10-ի թիվ 1069-Ն որոշման մեջ փոփոխություն կատարելու մասին» ՀՀ կառավարության որոշման նախագծի (այսուհետ՝ Նախագիծ) լրամշակված տարբերակը և հայտնում է հետևյալը.

 Առաջարկում ենք Նախագածի 1-ին կետի 2-րդ ենթակետով հաստատվող հավելված 2-ով ներկայացված պայմանագրի նախագծում ներառել ՀՀ կառավարության 2017 թվականի մայիսի 4-ի թիվ 526-Ն որոշմամբ հաստատված կարգի 33-րդ կետի 12-րդ ենթակետով սահմանված պարտադիր դրույթը, իսկ պայմանագրի նախագծում ծառայության հանձնման և ընդունման բաժնի դրույթները համապատասխանեցնել վերոնշյալ կարգի 110-րդ կետով սահմանված պահանջներին:»:
	Ընդունվել է:
	Նախագածի 1-ին կետի 2-րդ ենթակետով հաստատվող հավելված 2-ով ներկայացված պայմանագրի նախագիծը լրամշակվել է:


� Եթե Կատարողի կողմից գնային առաջարկը ներկայացվել է առանց ԱԱՀ-ի, ապա պայմանագիրը կնքելիս «ներառյալ ԱԱՀ-ն» բառերը հանվում են:


� Կատարողը կարող է հրաժարվել առաջարկված կանխավճարից կամ դրա մի մասից: Ընդ որում կնքվելիք պայմանագրում կանխավճարը սահմանվում է Պատվիրատուի և Կատարողի միջև համաձայնեցված չափով: Եթե պայմանագրով չի նախատեսվում կանխավճարի հատկացում, ապա սույն կետը հանվում է նախագծից:


� Պայմանագիրը «Գնումների մասին» ՀՀ օրենքի 15-րդ հոդվածի 6-րդ կետի հիման վրա կնքված լինելու դեպքում տուգանքը հաշվարկվում է պայմանագրի գնի այն մասի նկատմամբ, որի համար տվյալ տարվա ընթացքում հատկացվել են ֆինանսական միջոցներ և կնքվել է համաձայնագիր:





� Սույն կետը հանվում է պայմանագրից, եթե պայմանագիրը չի իրականացվում գործակալության պայմանագիր կնքելու միջոցով:


� Սույն կետը հանվում է պայմանագրից, եթե պայմանագիրը չի իրականացվում համատեղ գործունեության (կոնսորցիումի) պայմանագիր կնքելու միջոցով:


� Եթե պայմանագիրը կնքվում է "Գնումների մասին" ՀՀ օրենքի 15-րդ հոդվածի 6-րդ մասի հիման վրա և պայմանագրի գինը չի գերազանցում գնումների բազային միավորի յոթանասունապատիկը, ապա սույն կետը խմբագրվում է` վերջինից հանելով 3-րդ նախադասությունը, իսկ 4-րդ նախադասությունը խմբագրվում է` «, իսկ տուժանքի ձևով ներկայացված պայմանագրի ապահովման փոխարինման դեպքում նաև նոր ապահովումը» բառերը փոխարինելով «և» բառով:


    Սույն կետը հանվում է պայմանագրից, եթե պայմանագիրը չի կնքվում "Գնումների մասին" ՀՀ օրենքի 15-րդ հոդվածի 6-րդ մասի հիման վրա:






